
 Me…ɖeko metsi megbe vie. Mexɔ amea ɖe si nɔ adã wɔm, enɔ
adã wɔm ŋutɔ, eye wòle be madzo le ga ma me, elabena menyo

na wo kura, kura o. Ke woku ʋu tso keke Michigan ke, sedzikpɔla
yɔ, kple bubuawo, bena menyo na wo kura, kura o. Azɔ, gake ele
nyonyo ge; nusianu—nusianu le kpɔkplɔ te, eyata esia nyo ŋutɔ. Ne
Aƒetɔ ge ɖe eme la, nusianu le kpɔkplɔ te azɔ, mele nenema? Oo, E—
Enyo ŋutɔ; be woabu Eƒe nyonyo kple Eƒe nublanuikpɔkpɔ ŋu, abu
nusi Wònye na mí, kple asixɔxɔ si le Eƒe kafukafu ŋu.

Enyo, míedze agbagba dze egɔme, henɔ gbɔgblɔm be míatsɔ
Efesotɔwo ƒe Agbalẽ ƒe ta etɔ̃ gbãtɔawo. Eye mesusu be míekpɔ
nyagbe etɔ̃ gbãtɔwo, alo nane etɔ̃ gbãtɔawo le afima. Míete ŋu yi
ŋgɔgbe fũ ya o, gake ɖewohí fiẽ sia la míatee akpɔ be míaɖo didiƒe
vie. Azɔ, medi be magblɔ be nyemenye Biblia sukudela o, mele didiƒe
tso egbɔ ŋutɔ, eye mele didiƒe le mawuŋunusrɔl̃a nyenye hã gbɔ, gake
me—melɔ̃ Aƒetɔ, eye medi be masubɔ Eyama eye…[Nɔviŋutsu aɖe ƒo
nu na Nɔviŋutsu Branham—Tala.]

Amea ɖee, nyadzɔdzɔ kpata aɖe koe, wogblɔ be, azɔ hafi miayi
edzi la, nyɔnuvi sue aɖe le dɔyɔƒe le Louisville, Eye dɔŋutinyalawo
katã na ta le eŋu, ele kukum fifi laa, eye wole gbedodoɖa biam na
ɖevi sia. Abe Kristotɔwo ene la, enye míaƒe dɔdeasi be míabɔbɔ míaƒe
tawo, azɔ, hena gbedodoɖa.

Mía Aƒetɔ amenuvela, menye míaƒe dɔdeasi ɖeɖe ko wònye o, ke
boŋ míaƒe gomekpɔkpɔ hãe, eye wòganye míaƒe—míaƒe didi vevie
hã be míabɔbɔ míaƒe tawo fiẽ sia abe hame ɖeka ene, abe hatsotso
aɖe si woyɔ do goe, dzixɔselawo ƒe dukɔ si le afii fiẽ sia, be míafia
Wò Nya, bene woada mí ɖe tsitrenɔƒe le Ŋutilã la me, afisie nye mía
nɔƒe, kple afisi míate ŋu awɔ dɔ ɖe du wòasɔ le abe Kristo ƒe Ŋutilã
ƒe ŋutinuwo ene.
2 Ke azɔ woyɔ mí be míayi Mawu gbɔ enumake. Eye mí vifofo
ɖesiaɖe míesusui bena, aleke wòanɔ nenye mía vinyɔnu ye, alesie
míaƒe dziwo afie le vevesese me le míaƒe dɔme, eye míawɔ yɔyɔ na
hamea be woado gbe ɖa enumake. Ke vifofo aɖe ƒe dzi le fiefiem,
hele evem. Aƒetɔ, na be Ame triakɔ sinye Gbɔgbɔ Kɔkɔe la nava fifi
laa ayi vifofo ma ƒe dzi gbɔ. Wòaɖe ɖikeke ƒe vɔvɔli ɖesiaɖe, kple
veve ɖesiaɖe ɖa, eye nàna wóanyae be Wòe nye Mawu eye dɔléle
aɖeke mate ŋu anɔ te ɖe Wò Ŋkume ne Wò hame la kple Wò dukɔ la
tsɔ Wò Mawume dɔdɔ la le yiyimi o.
3 Eye esi kwasiɖa la katã, míenɔ gbe dom ɖa, tso keke Kwasiɖagbe
si va yi ke la nye susuwo yi mɔ siawo alo gbedodoɖa mɔnu siawo
dzi. Aʋawɔnu mele mía si sɔgbɔ le alesi wòdze le xexeame gbɔ o,
gake akafo sue sia wuna ame ne wotsɔ xɔse ƒe asiwo lée. Oo Aƒetɔ,
na be míaƒe gbedodoawo naɖo ɖoƒe dzro, bena ku si tɔ te ɖe ɖevi ma
ƒe tame le afima la, wòaxe mɔ nɛ dzro; viviti, blukɔwo, nate ɖa le

ɖevi ma ƒe abati gbɔ, vidzĩ alo ɖevi ma, alo nyɔnuvi sue la. Eye na be
Mawu ƒe Amegbɔnɔnɔ ƒe Kekeli gã la naklẽ ɖe edzi. Na wòagbɔ tso
dɔyɔƒe ma, abe ɖevi si le lãmese me ene.
4 Mawu, míenya be le tɔ la nu zi ɖeka la lɔlɔt̃ɔwo le mía lalam,
eye edzeani ŋutɔ. Gake míelɔ̃ mía vi sueawo. Eye míele gbe dom ɖa,
Aƒetɔ, hena Wò ŋutikɔkɔe, bena Nàɖe ɖevi sia ƒe agbe. Mí, abe Wò
hame ene la, míeka mo na ku ma, hegblɔ bena, “Tɔ te ɖe gama. Mate
ŋu atsɔ ɖevi ma dzoe o, elabena míebia eƒe agbe le Mawu ƒe fiaɖuƒea
ta.” Na nusiawo nava me dzro, Aƒetɔ, bena woayi ɖe dzesiɖoƒe la
tẽ abe alesi míeɖɔ wo ɖo ɖa ene, le Yesu Kristo, mía Ɖela ƒe Ŋkɔ
me. Amen.
5 Míexɔe sea? Nyemenya nusi mate ŋu awɔ ne nyemenye Kristotɔ
o. ɖeko nyemadi be maganɔ agbe ayi dzi o. Naneke meli si ta maganɔ
agbe o, bena mana amewo nakpɔ ɖeɖe ta koe, nyuitɔ kekeake si
menya ye ma.
6 Azɔ, fiẽ sia míedi ko be míadze gɔme kple gɔmeɖoanyi suea ɖe na
míaƒe nusɔsrɔ̃ si va yi la. Ke madze agbagba axlẽ nu, elabena, ta blibo
la katã, ne mate ŋui le fiẽ sia. Ale Kwasiɖagbe ŋdi la ate ŋu anye be
mayi edzi axɔ Kwasiɖagbe ŋdi kple fiẽ, ne asɔ gbe, be madze agbagba
age ɖe nusi medi be hamea nakpɔ la ɖoɖo anyi me. Oo, edzeani ŋutɔ
be ame nakpɔ eƒe tsitrenɔƒe! Eye amea ɖeke mate ŋu awɔ naneke o
negbe ɖe ènya nusi wɔm nèle hafi.
7 Nuka nenye be ɖe nèyina ɖe…wole dɔ wɔ ge na wò, eye dɔkita
ɖekakpui aɖe do le suku medidi o va be yeawɔ…si mewɔ dɔ na ame
kpɔ tsã o. Gake, wònye ɖekakpui dzeɖekɛ, eye wòvu ɖa le ta edzi
zrɔ̃ nyuie, hedo awu nyuie, wòdzee, kple nu ɖesiaɖe. Eye wògblɔ
be, “Menyre yiawo vɔ, heɖa dɔwɔnuawo kple nuwo keŋ.” Gake hã
seselelãme saga via ɖe anɔ mewò kokoko ɖe eŋu. Madi boŋ be makpɔ
dɔkita tsitsia ɖe si wɔ dɔ ma tɔgbe na ame kpɔ zi geɖe, hafi alɔ̃ be
woade yi ŋunye. Me—medi be manya be menye amea ɖe si do tso
suku ko o, medi amea ɖe si wɔ numetoto.
8 Eye Amesi si numetoto le wu menya, ayɔ fiẽ sia la, enye Gbɔgbɔ
Kɔkɔe. Eyae nye Mawu ƒe Dɔyɔla gã kple Nufiala gã la.
9 Eye abe gɔmeɖokpe na nye fiẽ sia ƒe Gbedeasi la, magatsɔe tso
Kwasiɖagbe ƒe mawunya la dzi, esie nye…Wogbe Samuel kpakple
Aƒetɔ ƒe Nya la; hexɔ Saul, Kis vi la; ke Samuel si wogbe, le tsitre na
Gbɔgbɔ Kɔkɔe, elabena eƒo nu abe alesi Gbɔgbɔ kplɔe be woaƒo nui la
ɖeɖe ko. Eye esime wòhe woƒe susu va egbɔ la, egblɔ be, “Miɖo ŋku
dzi be, nyemegblɔ naneke na mi kpɔ le Aƒetɔ ƒe Ŋkɔ me o negbe ɖe
Aƒetɔ la na wòva me. Nenema ke nyemezɔ le mia ŋku me yakatɔe o.
Eye amea ɖeke mate ŋu atso nunye le nuvɔ̃ ŋuti o.”

Abe alesi Yesu gblɔ ene be, “Amekae ate ŋu abu Fɔm le nuvɔ̃
ŋuti?” Mikpɔea?
10 Ke egagblɔ hã, bena, “Nyemeva mia gbɔ va bia ga kple nu
bubuawo o. Nyemexɔ naneke le mia si kpɔ o. Ke boŋ nusiwo katã
megblɔ la miaƒe nyona ta koe, nusi mexɔ tso Aƒetɔ ƒe nu me vɛ
na mi la.”

11 Eye dukɔ la katã ɖi ɖase bena, “Nyateƒe ye. Nusiawo katã nye
nyateƒe, gake hã míele fia aɖe dim. Míedi be míanɔ abe xexeame tɔ
mleawo ene.”
12 Azɔ, fiẽ sia, míaƒe Ŋɔŋlɔ̃ la enye numamã, Efesotɔwo ƒe Agbalẽ
la, enye Yosua ƒe Agbalẽ le Nubabla Yeye me. Ele nu mãm heda wo
ɖe ɖoɖo nu wo “amesiwo ɖu dzi.” Azɔ, esia nye gɔmeɖoɖoanyi ko
le minuti ʋeea ɖewo me, be míaɖo teƒe aɖe hafi adze nu xexlẽ la
gɔme, ato dzi tso kpukpui 3 lia. Azɔ, míekpɔ nyitsɔ Kwasiɖagbe zã
me bena…Mawu le Nubabla Xoxoa me do dzudzɔ nyigba ƒe ŋugbe
na Israel, elabena wozu mɔzɔlawo kple tsatsalawo. Eye wonɔ anyigba
si menye wo tɔ o la dzi, eye Mawu do ŋugbe to Abraham dzi bena
eya lava nɔ, eƒe dzidzime lava nɔ dzro dukɔ aɖe dome ƒe alafa ene
sɔŋ, eye woawɔ fui, gake to asi sesẽ dzi la Yeava kplɔ wo dzoe ayi ɖe
anyigba nyuia ɖe dzi afisi notsi kple anyitsi le sisim le.
13 Ke azɔ, esime ŋugbedodo la ƒe game gogo la, Mawu fɔ amea ɖe
ɖe tsitre be woakplɔ wo yi anyigba ma dzi. Ame nenie le sukuxɔa me
fiẽ sia amesi ame ma nye…nya amesi ame ma nye? Mose. Mide dze
sii be, kpɔɖeŋu vavã, vavãe, na míaƒe Ame si wona mí be wòava kplɔ
mí yi ɖe ŋugbedodo Nyigba dzi, sinye Kristo. Azɔ ŋugbedodo aɖe le
mía si, elabena míaƒe ŋugbedodo la nye gbɔgbɔme ƒe Dzudzɔ, esi,
woawo tɔ nye kodzogbe ƒe dzudzɔ. Eye ale wogbɔna ɖe anyigba ɖe
dzi si ŋuti woate ŋu agblɔ le be, “Esiae nye mía denyigba, míeganye
tsatsalawo azɔ o nɔƒe le mía si, esiae nye mía denyigba, eye le afisia la
míekpɔ dzudzɔ. Míado míaƒe nuku, míaƒe weinbɔwo, eye míaɖu tso
míaƒe weinbɔ me. Eye ne míeku la, míagblẽe ɖi na mía viwo.”
14 Oo, aleke míate ŋu age ɖe eme le anyigba me, domenyinyi ƒe se
la, abe Naomi kple Ruth, Boaz. Atrɔ ahe wo katã vɛ. Alesi nɔviŋutsu
aɖe le Israel, alesi wòle nɛ be…nusianu si bu nɛ la ele be ƒomemetɔ
aɖe naxɔe aƒle. Oo, aleke gbegbe wò vivie! Esia ate ŋu axɔ kwasiɖa
geɖe geɖe geɖewo, atsɔ ge ɖe eme, gake mímadzo le ta sia dzi kpɔ
o. Míate ŋu alé Biblia blibo la bla le afisia tututu, le ta ɖeka sia
me tututu.
15 Eye, oo, ɖeko melɔã Esɔsrɔ.̃ Tsã la míetsɔ Nɛ, eye míatsɔe ƒe ɖeka
kple afã, eye mímadzo le Agbalẽ ɖeka ma dzi akpɔ o. Ɖeko míenɔna
Edzi nenema ko.
16 Azɔ, gakea, nu dzeani aɖe ŋutɔ aɖe enye domenyinyi ma, alesi
wòle le anyigba ƒe domenyinyi me be amea ɖeke mate ŋu axɔe ƒle o
negbe ƒometɔ kekeake ko. Azɔ, mina mada ŋkuɖodzinu sue aɖe ɖe
afisia si ŋu meka nue nyitsɔ fiẽ, na mi vidadawo. Ame nenie do gbe
ɖa ɖe miaƒe lɔlɔt̃ɔ, siwo bu la ta? Esɔ gbe. Migaɖo gbɔ ake, mikpɔea,
“Miaƒe domenyinyi la.” Mikpɔea?
17 Paulo gblɔ na Romatɔ la, bena, “Xɔ Aƒetɔ Yesu Kristo dzi se,
eye wò kple wò aƒe miakpɔ ɖeɖe.” Ne xɔse sɔ gbɔ le asiwò be
wò ŋutɔ nakpɔ ɖeɖe la, xɔse sɔgbɔ nanɔ asiwò, meka alesi gbegbe
ŋutsuvi ma, alo nyɔnuvi ma dzeagblã o la, woakpɔ ɖeɖe alekekee hã.
Mawu, mɔsiamɔ nu! Ne azu be ɖe Wòatsɔ wo adze ŋe, le dɔyɔƒeba
aɖe dzi, woanɔ kukum hã, woakpɔ ɖeɖe. Mawu do esia ƒe ŋugbe.

Domenyinyie! Oo! “Eye woanɔ afima,” nenema Yesaya gblɔ, “eye
kpakple wo viwo katã. Womawɔ vɔã ɖeke o eye womagblẽ nu le
Nye to kɔkɔe la dzi o, Aƒetɔ lae gblɔe.”
18 Oo, nu sue aɖe le asinye si gbɔ medi be maɖo na mi, fiẽ sia. Ɖeko
wòle fiefiem le nye dzi me, nusi gatrɔ va ema gbɔ.
19 Gake azɔ, miazɔ yi ŋgɔgbe. Ekema ɖe miede dzesi Mose,
nukunuwɔla gã ma si kplɔ Israel le anyigba la dzi afima, hekplɔ wo
va ŋugbedodo nyigba dzi, gake meda wo ɖe woƒe domenyinyi la me
o? Metsɔ woƒe domenyinyi la na wo o; ekplɔ wo keke ɖo anyigba la
gbɔ, ke Yosua ye mã anyigba la na dukɔa. Ɖe wòsɔ gbea? Eye Kristo
kplɔ hame la ɖo teƒe si woƒe domenyinu la sɔ gbe si wowɔ na wo,
wotsɔ na wo, esusɔ Yordan ko woatso, gake Gbɔgbɔ Kɔkɔe Ye nye
Amesi ɖo hame la ɖe ɖoɖo nu. Egbe ƒe Yosua la ɖo hame la ɖe eƒe
ɖoɖo nu, hena amesiame, nunanawo, ɖoƒewo, tsitrenɔƒe. Eye Eyae
nye Mawu ƒe Gbe si le nu ƒom le ame ememetɔ si ke Kristo ɖe la me,
Gbɔgbɔ Kɔkɔe. Azɔ mise eme keke ɖo afima? Azɔ míeva ɖo Efesotɔwo
ƒe Agbalẽa gbɔ. Azɔ, nenema kee, Wòle hame la dam ɖe eƒe tsitrenɔƒe
afisi woanɔ. Azɔ, Yosua na nɔƒe wo ɖe anyigba si nye dzɔdzɔme tɔ la
dzi. Azɔ Gbɔgbɔ Kɔkɔe ya le hamea dam ɖe, tsitrenɔƒe nu, le anyigba
la dzi, bena woa, le ɖoƒe si woanɔ la, sie nye woƒe domenyinyi.
20 Azɔ, nu gbãtɔ si wòtsɔ dze gɔme le afisia la, egblɔ amesi wòle
agbalẽ ŋlɔm na, “Paulo.” Nusi, kpɔ ge míala le ɣeyiɣi kpuie aɖe
megbe bena woɖe nyaɣaɣla sia katã fia eyama, menye le bibliasuku
o, menye to mawuŋunusrɔl̃aa ɖe dzi o, ke boŋ to Gbɔgbɔ Kɔkɔe ƒe
Mawume ɖeɖefia si Mawu na Paulo la dzi. Esi wònya bena Mawu
ƒe nyaɣaɣlae la, egblɔ be, si woɣla tso xexeame ƒe gɔmeɖoɖoanyi
me ke, woɖee fia eyama to Gbɔgbɔ Kɔkɔe dzi. Eye Gbɔgbɔ Kɔkɔe lae
le amewo dome le amesiame dam ɖe ɖoɖo nu, hele hamea dam ɖe
tsitrenɔƒe.
21 Azɔ, nu gbãtɔ si Paulo to gbɔgblɔ le afisia na amewo, enye be
woase nua katã…Miɖo ŋku dzi be, esia yi na hame la, menye na
egodotɔ o. Enye nyaɣaɣla si nye adzototo nɛ, mete ŋu se egɔme kpɔ o,
enye nusi kɔkɔ gbɔ eta, meganya naneke kura koŋ kuɖe eŋuti o. Gake,
na hamea ya la, anyitsi wònye le agakpe me, dzidzɔ manyagblɔ ye,
kakaɖedzi yayra la ye, luʋɔ ƒe seke ye, míaƒe mɔkpɔkpɔ kple ziɔɖeŋu
ye, Dzizimewo ƒe Agakpe ye, oo, enye nusianu si nyo la. Elabena
dziƒowo kple anyigba nu ava yi, gake Mawu ƒe Nya la nu mayi akpɔ o.
22 Gake amesi le Kanaan godo ya menya naneke le eŋu o, eya gale
tsaɖiɖi dzi ko. Nyemele gbɔgblɔm be menye ame nyui o, nyemegblɔ
nenema o. Nyemegblɔ be amesi le Egipte gɔ̃ hã menye ame nyui o,
gake eya la, vaseɖe esime wòva ɖo domenyinu sia me.
23 Ke domenyinu, ema la, ŋugbedodo si wona hame la menye
kodzogbe nyigba o, ke boŋ gbɔgbɔme nyigba, elabena míenye fia
nunɔlanyenye, dukɔ kɔkɔe. Ekema le fia nunɔlanyenye kɔkɔe sia mea,
dukɔ kɔkɔe, ame tɔxɛwo, siwo woyɔ do goe, siwo wotia, ametiatia,
siwo woɖe ɖe aga, ekema xexeame katã ku ɖe egodo. Eye Gbɔgbɔ la

le mía kplɔm. Mawu viŋutsuwo kple vinyɔnuwo la Mawu ƒe Gbɔgbɔ
lae kplɔa wo; menye ame o, ke boŋ Gbɔgbɔ lae.
24 Nuwo katã le lɔlɔ̃ me, nu blibo la bla ɖekae azɔ. Esia la wote
kpɔ be woafia zi geɖe, ke ɖikekea ɖeke mele eŋu be mawuŋunusrɔl̃a
gãwo te ɖe eŋu gogloe wu alesie mate ŋui. Gake nusi gbɔ medi be
maɖo la na mi lae esi, bena amesi le Kristo me, kple Gbɔgbɔ Kɔkɔe
la, ate ŋu ado dzi atsɔ amesi da vo, egbɔ dzi blewu, efa tu, edoa dzi.
Evivi tsi, efatu, wɔnuteƒe, yɔ fũ kple Gbɔgbɔ, mebua vɔ̃ ŋu gbeɖe o,
nyui ŋu ko wobuna ɖaa. Enye ame si tovovo.
25 Menye amea ɖe ko si be, “Esu mía si kpɔ. Ne míedo ɣli la, esu
mía si, mí Metodistetɔwo. Oo, esime míedo ɣlie, míeɖo Anyigba la
dzi.” Esia nyo, esɔ gbe, nye hã mexɔ ema dzi se.
26 Emegbe Pentekosteawo va do kple aɖeyeye dodo, woawo be,
“Exɔe; amesiame si do aɖeyeye la xɔe.” Nye hã, mexɔ ema dzi se.
Ke kokoko la míekpɔ bena ame geɖewo mexɔ Esia haɖe o, mikpɔa.
Mikpɔea? Azɔ wole…
27 Míele bebeme nyaɣaɣla gã sia gbɔ ɖom si woɣla tso xexeame ƒe
gɔmeɖoɖoanyi me ke ke azɔ woɖee fia le ŋkeke mamleawo me na
Mawu ƒe viwo. Miexɔe se be enye nyateƒe, bena woɖe Mawu viwo
ɖe goa? Hafi míaɖo nu ɖesiaɖe gbɔ gɔ̃ hã la, mina miaʋu Romatɔwo
ta 8 lia le minuti ɖeka me ko, mina maxlẽ nane na mi. Miakpɔ ɖa
be ɖe esia meganye va ɖo esi ŋuti menɔ nu ƒom le fifi laa la gbɔ o
mahã. Azɔ miatsɔ Romatɔwo 8, kpukpui 19 lia le—le Romatɔwo ta
8 lia me.

Elabena nuwɔwɔ la ƒe mɔkpɔkpɔ vevie…le Mawu viwo ƒe
ɖeɖeɖego lalam.

28 Nuwɔwɔ blibo la tsɔ mɔkpɔkpɔ vevie, le ɖeɖeɖego la lalam.
Mikpɔea, ɖeɖeɖego la! Nukae nye ɖeɖeɖego? Ana woanyae!
29 Xexeame blibo. Mohamedtɔ siwo le gama, wole mɔ kpɔm nɛ. Le
afisiafi, kpeɖo la, wole mɔ kpɔm nɛ. “Afika amesiawo le?” Míekpɔ…
Míekpɔ yaƒoƒo sesẽwo, míekpɔ dziɖegbewo kple dzikedzowo, míekpɔ
ami kple ʋu, míekpɔ nu ƒomevi geɖewo; gake mídokpo Gbe sue miaa
ma si he nyagblɔɖila la ƒe susu la sese, esi he awuʋlaya la tsyɔ̃ mo nɛ
eye wòdo go, gblɔ bena, “Nyee nye si, Aƒetɔ.” Mikpɔea?
30 Azɔ nuwɔwɔ blibo la katã le ŋeŋem hele Mawu viwo ƒe
ɖeɖeɖegowo lalam. Azɔ, Paulo le hame la da ge ɖe nɔƒe si dze nɛ la
tututu. Azɔ bene míakpɔ gɔmeɖoɖo nɛ la, mina míagaxlẽe ake.

Paulo, Yesu Kristo ƒe apostolo to Mawu ƒe lɔlɔñu me, na
amekɔkɔeawo (eya kee nye “kɔkɔetɔwo”) Siwo le Efeso,
kple…xɔsetɔwo le Kristo Yesu me:

31 Azɔ, ale be nusrɔl̃awo nagava ŋlɔe be o la, aleke míegena ɖe
Kristo mee? Ɖe míeɖoa hame aɖe me be míage ɖe Kristo mea?
Ɖe míewɔ emeʋuʋu aɖe be míage ɖe Kristo mea? Ɖe míexɔa
nyɔnyrɔ̃ le tsi me be míage ɖe Kristo mea? Aleke míegena ɖe Kristo
mee? Korintotɔwo Gbãtɔ, ta 12 lia, “Elabena to Gbɔgbɔ ɖeka dzi,”

ŋɔŋlɔdzesigã G-b-ɔ-g-b-ɔ, ɖeka, esie nye Gbɔgbɔ Kɔkɔe, “wonyrɔ̃ mí
katã ɖe ŋugbedodo Nyigba la me.”
32 Le ŋugbedodo Nyigba sia me la, nusianu si le ŋugbedodo Nyigba
la dzi la zu míatɔ. Èkpɔea, Nɔviŋutsu Collins? Mikpɔea, nusianu
si le ŋugbedodo Nyigba la dzi! Esime Israel tso Yordan sia vɔ, ɖo
ŋugbedodo nyigba la dzi la, ewɔ aʋa ɖu nusianu dzi!
33 Azɔ miɖo ŋku dzi be, anɔ ŋugbedodo Nyigba sia dzi la, mefia be
wotsri dɔléle na wò o, ema mefia be wotsri kuxiwo na wò o. Gake
nusi fiam wòle enye esi, (Oo, mina esia nade gogloƒe), egblɔ be ale,
ezu tɔwò! Ɖeko natso aɖatsɔe! Mikpɔea? Ne…
34 Eye, miɖo ŋku dzi, mɔnu ɖeka si me Israel bu amea ɖe le kpɔ la,
enye esime nuvɔ̃ ge ɖe asaɖa la me. Mɔ ɖeka ma ko dzie míate ŋu
abu dzi—dziɖuɖu le, eyae nye be nuvɔ̃ nage ɖe asaɖa la me, ne nane
gblẽ le afiaɖe. Esime Axan fi klosalo kple Babiloniatɔ ƒe awu ma la,
nuvɔ̃ nɔ asaɖa la me, eye aʋa si wo.
35 Mitsɔ hame sia—sia nam le fiẽ sia, ame hatsotso sia, si le Mawu
ƒe ŋugbedodo la me blibotɔe, blibotɔe, kpakple Gbɔgbɔ Kɔkɔe, hele
zɔzɔm le Gbɔgbɔ me, meka atam na dɔléle ɖesiaɖe alo fukpekpe
ɖesiaɖe, alo nu ɖesiaɖe si li la, Joe Lewis ɖesiaɖe si le dukɔa me,
kple eƒe dzimaxɔse katã, kpe ɖe dzimaxɔetɔ siwo katã li la ŋu, be
woakplɔ dɔléle alo fukpekpe aɖe va ge ɖe xɔ sia me, ke ameawo azɔ
tso afisia adzo le lãmesẽ me blibotɔe. Ɛ,̃ amegã. Mawu na ŋugbedodo
la, negbe nuvɔ̃ kple dzimxɔse koe ate ŋu atee ɖe adzɔge. Azɔ míele
yiyi ge ɖe eme nusie nye nuvɔ̃ sue sia, le ɣeyiɣi ʋeea ɖe me, azɔ.

…esiwo le Kristo Yesu me:
Amenuveve woana mi, kple ŋutifafa, tso Mawu mía Fofo

kple…Aƒetɔ Yesu Kristo gbɔ.
Woakafu Mawu si nye mía Aƒetɔ Yesu Kristo Fofo, Amesi tsɔ

gbɔgbɔme yayrawo katã le dziƒo nutowo me yra mí le Kristo me,
le—le Kristo me:

36 Ne míele Kristo me la, miakpɔ gbɔgbɔme yayrawo. Le Kristo
godo la, seselelãmewo ko míakpɔ. Le Kristo me la yayra deamedziwo
míakpɔ. Menye xɔse-kpakpaawo o, menye nukpawɔewo o, menye
ameflunuwo o. Ke boŋ zi alesi nanɔ agbagba dzem anɔ gbɔgblɔm
be yele ŋugbedodo Nyigba la dzi, evɔ meli o la, wò nuvɔw̃o ava tu
wò. Ke, hafi nava nya la, nàkpɔ ɖokuiwò alakpanuwɔlae kple—kple
nusianu, abe alesi míeyɔnɛ le xexeame ene be, amegblẽku. Nava kpɔe
be nusi ŋu yele nu ƒom le la mele ye si o. Gake ne èle Kristo Yesu me
la, Eyama do Dziƒo ŋutifafa, Dziƒo yayrawo, Dziƒo Gbɔgbɔ la ƒe ŋugbe
na wò, nusianu nye tɔwò. Èle ŋugbedodo Nyigba dzi hetsɔ nu ɖesiaɖe
nyi domee. Amen. Aleke wohenyoe! Oo, mina míasrɔẽ.

Abe alesi wò tia mí…
37 Azɔ, afisiae hame la la kli nu le vevie.

Abe alesi wò tia mí le eyama me…(Ameka mee?) Kristo.

38 Míele ekpɔm azɔ be, tsã le—le Mose I me eye le Nyaɖeɖefia me
la, Nyaɖeɖefia 17:8, bena Etia mí le Kristo me hafi woɖo xexeame
gɔme anyi. Azɔ, nyati…Agoo maxlẽ esi kplɔe ɖo la.

…woɖo xexeame gɔme anyi, bene míanye kɔkɔetɔwo kple
mokaka manɔŋuitɔwo le eƒe ŋku me…
Esi woɖo mí ɖi…

39 Azɔ medi be matɔ te ɖe nyati ma dzi si be “woɖo ɖi.” Azɔ, woɖo
ɖi menye gbɔgblɔ be, “Matia Nɔviŋutsu Neville, ke nye—nye—nye—
nye—nyematia Nɔviŋutsu Beeler ya o.” Menye nenemae o. Enye
Mawu ƒe nyanyaɖi si nya amesi ava nɔ dzɔdzɔe kple amesi mava nɔ
dzɔdzɔe o. Eyata, to nyanyaɖi me, esi Mawu nya nusi wɔ ge Wòala
ta la, Eɖo ɖi to Eƒe nyanyaɖi me be yeawɔ nusianu nahe nyui vɛ na
amesiwo lɔ̃ Mawu, bene Wòate ŋu, le dzidzime siwo lava va me, ayɔ
nuwo katã ƒoƒu le Ame ɖeka me, si enye Kristo Yesu.
40 Mina mahe sɔlidodo suea ɖe vɛ na mi le afisia. Enyo ŋutɔ. Miatrɔ
yi megbe, mexɔ se be meƒo nu tso eŋu vie nyitsɔ zã me, alo meka nu
eŋu, le Mose I me, ta 1 tɔ, 1:26, esime Mawu yɔ Eƒe Ŋkɔ be, “Aƒetɔ
Mawu,” ele nyati El, Elah, Elohim me, esi gɔmee nye “Amesi li le
ɖokui si.” Nu bubua ɖeke menɔ anyi o negbe Eyama ko. Ya menɔ
anyi o, kekeli menɔ anyi o, ɣletiviwo menɔ anyi o, xexea ɖeke menɔ
anyi o, nu bubua ɖeke kura menɔ anyi o. Enye Mawu, eye Mawu ɖeka
hɔ,̃ El, Elah, Elohim. Azɔ, Eyae wɔ numa.
41 Le numa me la nyenyewo li siwo fia be Enye na…Le El, Elah,
Elohim gã sia me la nyenye aɖe li alo na…Minya nusi nyenye nyea,
alo mina magblɔe ale, enye “dzɔdzɔme.” Nenema bene ɖevi suewo
nate ŋu ase egɔme, eye nye hã menye ɖevi sueawo dometɔ ɖeka si
ate ŋu ase egɔme le mɔ ma dzi. Le Eyama me la dzɔdzɔme aɖe li be
wòanye fofo, gake Eli le eɖokui si, naneke meli be Eyama nanye Fofo
na o. Ke, azɔ, ɖaa ke le numa me la nu bubua ɖe li, bena Enye Mawu;
eye mawu enye nusi wosubɔna; gake Enye amesi li le eɖokui si, El,
Elah, Elah, Elohim, ekema naneke meli si asubɔ Eyama o. Le numa
me la, Enye Ɖela, evɔ naneke mebu be woaɖe o. Mikpɔea? Le numa
me la, Enye Dɔyɔla, mikpɔea, gake naneke meli si le dɔ lém be woayɔ
dɔe o, alo naneke si ate ŋu adze dɔ o. Azɔ mise nu bliboa gɔmea? Ale
Eƒe nyenyewo, Eƒe dzɔdzɔme na nusiwo li egbe.
42 Amea ɖewo gblɔna be, “Enyo, nukata Mawu metɔ nua te le
gɔmedzedzea me o mahã?” “Enye ŋutasẽla dzi-vɔɖ̃itɔ,” nenema Joe
Lewis gblɔ, amesi bu fɔ Joe, alo Jack Coe, mikpɔea. Ebe, “Enye
ŋutasẽla dzi-vɔɖitɔ. Naneke meli nenema ƒomevi nye Mawu o. Ne
nane ƒomevi li nenema la, ɖe Wòanye…” Oo, me…ɖeko wòyɔ ŋkɔ
ƒomevi ɖesiaɖe ɖe Nɛ ko, mikpɔe. Gake ɖewo le esi wòsrɔ̃ nunya fũ
ɖe tagbɔ afisia la ta koe, gake naneke mele eme afisia ya nɛ o.
43 Azɔ, eyae, eyae nye afisi nua le. Mikpɔea? Nya siae le egblɔm
le afisia, ke Eɣla nua. Eye nyaɣaɣla siawo nye nusiwo woɣla azɔ,
miɖo ŋku dzi, Biblia gblɔ be, “Tso xexeame ƒe gɔmeɖoɖoanyi ke,
hele Mawu viwo ƒe ɖeɖeɖego la lalam,” be woaɖe wo afia hame la.
Oo, míatɔwo! Mise egɔmea?

44 Azɔ matɔ nye ŋutinya la sẽ, alo mahe…Mayi ɖe nye susu evelia
la dzi be maɖo esia gbɔ. Azɔ miɖo ŋku dzi be, le Mose ƒe agbenɔɣia
katã me, gbugbɔ to nyagblɔɖilawo ƒe agbenɔɣiwo me, gbugbɔ to
agbenɔɣiawo katã me yi la, woawo lala vaseɖe ŋkeke mamlɛ siawo
me bene woaɖe nusiawo afia, le Ŋɔŋlɔa nu. Esɔ gbe, elabena ɖe wòle
be wòaɖee afia Mawu viwo. Nukaŋutie? Tso le bubu dzi…vaseɖe
alesie piramid la, alesie megblɔ be, wole etum te ɖe eŋu, te ɖe ŋu, te
ɖe eŋu wu.
45 Abe alesi mewɔa dzesidede sia kokoko ene, hegblɔna be, Biblia
etɔẽ Mawu wɔ. Gbãtɔ la, Etsɔ Esia ɖo dziŋgɔli ŋu, dzinumedzesiwo.
Ɖe mikpɔ dzinumedzesiwo kpɔa? Ekae nye dzesitata gbãtɔ le
dzinumedzesiwo me? Ɖetugbui leaƒe. Ekae nye dzesitata mlɔetɔ la le
dzinudzesiwo me? Leo dzata ye. Eva zi gbãtɔ va ɖetugbui leaƒe gbɔ,
Eva zi evelia abe Yuda toa ƒe Dzata ene. Mikpɔea?
46 Ewɔ evelia le piramid la me, tsã le Enox ƒe ŋkekewo me, esime
amewo tuna piramid. Eye wodzidzea wo. Nyemese esia gɔme o. Gake
na aʋawɔwɔwo, afisi wodo dɔgɔe le heyi klo dzi ɣeyiɣi didi aɖe,
ke woate ŋu adzidze didime si le aʋawɔwɔwo dome. Minya afisi
wodzidzee va ɖo fifia? Tẽ to fia la ƒe xɔme. Eye esime piramid sia
le dzi dem la…Míete ŋu le etu ge, kpakple nusiwo katã le mía si egbe
o. Míete ŋu le etu ge o.
47 Wotui wòdzɔ dedzi alea, vaɖo tsɔẽƒe. Eye kpe si…Womeke ɖe
taƒokpe la ŋu kpɔ gbeɖe o. Womeda tatsɔkpe ɖe piramid la tame o.
Nyemenya ne mienya nenema alo mienya o, piramid si le Egipte la,
tatsɔkpe mele edzi o. Nukaŋutie? Wotsɔ taƒokpe la ƒu gbe, Kristo, si
nye Tamekpe la, mikpɔea, wotsɔe ƒu gbe.
48 Gake esi míele tsitsim tso Luteran gbenɔɣi dzi, ɖo Baptiste
gbenɔɣia, Metodiste gbenɔɣia, Pentekoste gbenɔɣia dzi la, míeva ɖo
taƒoƒo ƒe Kpe la gbɔ tututu azɔ, mikpɔea, hele lalam kple dzodzro
vevie na taƒoƒo Kpe ma be wòaɖiɖi ɖe edzi, xɔtutu la wu nu. Ɖe
miexlẽ le Ŋɔŋlɔa me be, “Wogbe kpe la o mahã”? Edze ƒã, míenya
be ema le nu ƒom tso Solomo ƒe gbedoxɔ ŋu. “Gake Kpe si wogbe la
va trɔ zu Dzogoedzi kpe.” Eye mele esia gblɔm ko be maɖe nɔ—nɔ—
nɔ—nutata la fia mi.
49 Azɔ, le Biblia me hã, míele agbe le ŋkeke mamlɛa me, le piramid
la ƒe tame, kansa gbenɔɣia ƒe akpa tsoga si le dzinumedzesi la me,
le Leo dzata la ƒe vavaɣi, le taƒoƒo kpe la me, kple le Mawu viwo
ƒe ɖeɖeɖegowo ŋkekewo me, le Biblia me, mikpɔea. Mikpɔ afisi
míeɖoa? Míele nuwuwuɣi la tututu.
50 Ame nenie xlẽ nyadzɔdzɔgbalẽ la le kwasiɖa sia me, nuka
Khrushchev kple etɔawo gblɔ? Oo, wole klalo; nenema kee nye
míawo hã. Amen. Klalo! Nua sɔ gbe, mikpɔea. Oo, Ekae—ekae—
ekae nye gomekpɔkpɔ sia, ekae nye ŋkeke sia! Ne ɖe Kristotɔwo ate
ŋu adze si ŋkeke si me míele agbe le la. Míatɔwo!
51 Aleke míebu? Agbalẽ sia ŋlɔla, si kpɔ esia, hekpɔ afisi woaɖee
ɖe go le nuwuwu ŋkekewo me le, hele lalam le ŋeŋem bena nenem
Mawu viwo woatsi tre le nuwuwu ŋkekewo me, kple Gbɔgbɔ Kɔkɔe ƒe

ŋusẽ le agbenɔɣia ƒe nuwuwu, be woaɖe adzame nuwo tso xexeame
ƒe gɔmeɖoɖo me ke afia, ahe esia vɛ.
52 Azɔ mina míatrɔ yi ɖe “xexeame ƒe gɔmeɖoɖoanyi me” ake, be
míalé ɖeɖefia la, be míakpɔe ne míele nyateƒe me alo míele eme
o. Mekpɔ mɔ be nyemewɔ ɖokuinye busubɔla o le esi meyɔ Mawu
be, “Papa,” gake medi be magblɔe nenema ale be miase egɔme.
Papa! Papa di ɖevia ɖewo, eyata nuka Wòwɔ? Egblɔ be, “Mina
Mawudɔlawo nadzɔ.” Eye Wova ƒoxlã Eyama. Oo, esia nyo. Wosubɔ
Eyama, ale Wòzu Mawu, ƒe nyenyewo. Miɖo ŋku dzi, Enye El (E-l),
Elah, Elohim, amesi li le eɖokui si, naneke o negbe Eyama ko. Nu
gbãtɔ siwo va do lae nye Mawudɔlawo. Evɔ, Mawudɔlawo mate ŋu
awɔ naneke tsɔwu subɔsubɔ o. Womate ŋu abu o. Eyata, Womate ŋu
alé dɔ o, Wonye nugbagbe makumakuwo. Eyata, Mete ŋu aɖe Eƒe
dɔyɔyɔ ŋusẽ fia o, Mete ŋu aɖe Eƒe ɖeɖekpɔkpɔ fia o. Eyata ale, hafi,
azɔ mina…
53 Ke le ema megbe la, Egblɔ be, “Míawɔ nane si anye nulekpɔa.”
Ale Wòwɔ anyigba. Eye esi Wòwɔ anyigba la, Ewɔ nuwɔwɔ siwo katã
le anyigba dzi, eye emegbe Ewɔ ame. Nusianu si do tso anyigba me;
adze egɔme tso ko—kokovi alo adokɔe dzi, si ƒe nɔnɔme nye lãwɔe
ɖeɖe le tsi ŋgɔ, edze gɔme tso afima, ɖo…tso ema dzi ɖo akpɔkplɔ dzi,
esi nye agbe ƒome gblɔetɔ kekeake si míate ŋu akpɔ, wogblɔ be, eyae
nye akpɔkplɔ. Ƒome kɔkɔtɔ kekeake enye amegbetɔ. Tso akpɔkplɔ
dzi la edze egɔme ɖo adoglo dzi, tso adoglo dzi heyi dzi yi dzi yi
dzi, ke ɣesiaɣi si Gbɔgbɔ Kɔkɔe to dzi be “whooosh,” hegbɔ ko la,
agbe gavana; “whooosh,” agbe kɔkɔtɔ wu. Eye nu gbãtɔ la, nane do
go le Mawu ƒe nɔnɔme nu, eyae nye ame. Naneke menɔ anyi kpɔ tsã,
nɔ anyi va yi, le anyi nɔ ge gbeɖe si wòagawɔ wu ema o, naneke
si akɔkɔ wu ame o, elabena ame le Mawu ƒe nɔnɔme nu. Mikpɔea?
Ekema ame…
54 Le esime Wòwɔ Eƒe ame gbãtɔa. Azɔ, esime Wòwɔ nugbagbe siwo
nye Eƒe Mawudɔlawo la…Ewɔ ame, “Ewɔ wo atsu kple asi,” katã le
ɖeka me. Enye ŋutsu kple nyɔnu la siaa, asiƒome kple atsuƒome. Esime
Wòwɔ Adam hetsɔe de ŋutilã me la…miɖo ŋku dzi be le Mose I 1,
Ewɔ ŋutsu kple nyɔnu. Eye le Mose I 2, amea ɖeke menɔ anyi haɖe si
aŋlɔ anyigba la o, ame ŋutilãtɔa. Amea ɖeke meli si ate ŋu alé nane
aŋlɔ anyigba o, gake la ame li xoxo le Eƒe nɔnɔme nu. “Ke Mawu
enye…” [Ƒuƒoƒea gblɔ be, “Gbɔgbɔ”—Tala.]. Ele teƒe. Mikpɔea? Ewɔ
ame gbãtɔ, “ŋutsu kple nyɔnu Wòwɔ woe.” Azɔ, esime Wòwɔ ame
gbãtɔ la!
55 Azɔ, miɖo ŋku dzi, Eɖo nu mawo katã ɖe Eƒe susuwo me. Eye
Kwasiɖagbe fiẽ la meto numawo me. Ke—ke nya enye susu si woɖe
gblɔ. Mawu susu alesi Wòate ŋu anye Mawu, alesi woate ŋu asubɔ
Eyama, alesi Wòate ŋu anye Dɔyɔla, alesi Wòte ŋu anye Ɖela; eye
kasia Wònya gblɔ Nya la ko la, ewu nu tegbetegbee. Oo, azɔ ne ɖe
Mawu vi siawo ƒe asi ate ŋu alé Nya ma nenema la. Ne Mawu gblɔ Nya
aɖe ko la, ewu nu! Madamadae! Ate ŋu anye be alala…Gamexexlẽ
gblɔe nenema, alo blematomenudila kple wo katã, wogblɔ bena
ɖewohĩ xexeame li fifia anɔ ƒe milion milion milionwo. Nyemenya

ya o, ate ŋu anye be eli ƒe trilion trilionwo. Nyemenya ɣeyiɣi nenie
wònɔ anyi didie o. Mawu meli le ɣeyiɣi me o. Mewɔ minuti ɖeka hã
le gamea ŋu wu alesinu Wòwɔ esime Wògblɔe o. Ekpɔtɔ nye Mawu.
Ɣeyiɣi nya ɖeke mele Egbɔ o.
56 Nyemenyae nenema kpɔ vaseɖe nyitsɔ zãme, nyitsɔ ŋdi, boŋ o.
Mavɔtɔ, tsɔ si va yi meli o, tsɔ si gbɔna meli o, nua katã nye fifi. Ɖe
mide dzesi kpɔ nyati “MENYE”? Menye “Menɔ anyi” alo “Mele anyi
nɔ ge o.” Enye Mavɔtɔ, “MENYE!” Mikpɔea, “MENYE,” ɣesiaɣi!
57 Azɔ, ke hã Edi be yeada nuwo ɖe ɣeyiɣi me. Ele be woawɔ nane
si asubɔ, ale Eƒe nyenyewo na esia. Emegbe Ewɔ ame. Emegbe, le
ame sia me la, etsi akogo. Eyata, azɔ, be woatsɔ fia Eƒe susu gã la,
nusi Wòɖo ɖe susume kuɖe Kristo kple Hame la ŋu la, Meka anyikɔ
bubu wɔ nyɔnu lae o, ke boŋ Eɖe agbaƒuti le Adam, ƒe axa me; heɖe
tso Adam ƒe gbɔgbɔ me, asiƒome, hetsɔe de agbaƒuti sia me. Ne mikpɔ
ŋutsu aɖe si le nu wɔm abe nyɔnugbɔme ene la, nanee gblẽ. Eye ne
miekpɔ nyɔnu aɖe si le didim be yeawɔ nu abe ŋutsu ene la, nanee
gblẽ. Mikpɔea, nanee gblẽ. Wonye gbɔgbɔ eve si to vovo, sã. Gake,
ne woƒoƒu la, wozu nu ɖeka, “ame eve siawo le ɖeka.” Eyata Wòwɔ
wo nyɔnu kple ŋutsu ɖo, eye mele be woatsi gbeɖe o, womaku gbeɖe
o, gbeɖe womaƒo wɔ o, gbeɖee. Woɖua nu, wonoa nu, wodɔa alɔ,̃ ko
abe alesi míwɔnɛ ene, womenya nusi enye nuvɔ̃ kura o.
58 Azɔ madzo fla afisia hena nufiafia bubu, kuɖe da ƒe nuku la ŋuti.
Esi ke, wobia tso asinye be matrɔe agbɔ. Gake mina makpɔ amea ɖe
ne wòava fiam nane si ato vovo. Eya medi be manya, mikpɔea.
59 Azɔ, ke le esiawo katã megbe la, ɣemaɣi esi nuvɔ̃ ge ɖe eme la,
nukae dzɔ?
60 Keke le dzi ɖaa boo, le yame, anɔ agbaroƒe million, million alafa
ɖeka la, yame li gbadzaa kpe nenema, ke eyae nye agapao lɔlɔ̃ deblibo
la. Ga sia game si naɖe afɔ ɖoɖe afisia la, emiana ɖedzi asibide ɖeka.
Ekema minya alesi gbegbe wòazu tukui hafi ava ɖo anyigba dzi. Enye
vɔvɔliwo ƒe vɔvɔli ƒe vɔvɔli aɖe. Eyae nye nusi le mia si, eyae nye nusi
le asinye, agapao lɔlɔ̃ la ƒe vɔvɔliwo ƒe vɔvɔli ƒe vɔvɔli ko.
61 Nane le mewò, nane le nyɔnu ɖesiaɖe si xɔ wu ƒe blaeve me le
xɔa me afisia, nane le ŋutsu ɖesiaɖe si xɔ wu ƒe blaeve me le xɔa me
afisia, si dzro vevie be yeanɔ agbe ɖoɖoɖo. Ƒe atɔ̃ koe li na wò, emae
nye tso le ƒe wuiatɔ̃ vaɖo blaeve. Le ƒe blaeve megbe la nàde asi kuku
me. Gake, tso ƒe wuiatɔ̃ la, èkpɔtɔ nye ɖevi kaatsi ko vaseɖe ɣemaɣi.
Eye emegbe natsi ava xɔ ƒe blaeve. Eye le ƒe blaeve megbe la, oo,
nànɔ gbɔgblɔm be, “Menye ŋutsu atiati.” Ɖeko èle nya ma gblɔm,
gake menyee o. Ɖe nèle kukum yina le bibim ɖe yame, meka nusi
nàwɔ o. Mawu mè wò ʋuu va ɖo ƒe ma xɔxɔ me, ke emegbe la èdze
mɔ yina kuku ge. Azɔ nukae dzɔna? Azɔ ède asi kuku me, gake le
eme afima la nane le mewò si le gbɔgblɔm be, “Medi be magatrɔ zu
ƒe wuienyivi ake.”
62 Azɔ medi be mabia nyaa ɖe mi. Aleke wòanɔ nenye be ɖe wodzi
wò ƒe alafa atɔ̃ siwo va yi, evɔ ekpɔtɔ le ƒe wuienyi me vaseɖe egbe?
Ne ɖe màzu blemametɔ aɖe, si si ƒe alafa atɔ̃ ƒe susu xoxoewo anɔ o



VIXƆXƆ 2 47

fĩ! Hafi fofo mɔzɔlawo nava afisia, ke wò ya nàganye aƒenɔvi aɖe si
ke si susu mawo tɔgbe anɔ. Tsyoo, anyo nawò wu be nàtsi yi dzi aku
amegã ne ènɔ agbe ƒe alafa atɔ.̃ Mikpɔea, nane mele teƒe o.
63 Àgblɔ be, “Enyo, fifi laa la mele lãmesẽ me nyuie, Nɔviŋutsu
Branham. Oo, me—me—mexɔ ƒe wuienyi, mexɔ ƒe wuiadẽ, mele
lãmesẽ me nyuie.” Lɔlɔã, na magblɔ nane nawò. Aleke nàte ŋu anya
be ye dada le agbe le minuti sia dzi, nenye be mele hamea me afii o?
Aleke nàte ŋu anya be womewu ye xɔlɔ̃ ŋutsuvi la minuti aɖewo
va yi, alo ye xɔlɔ̃ nyɔnuvi la o mahã? Aleke nàte ŋu anya be ye
mazu ŋutilã kukua ɖe wò aƒe me etsɔ ŋdi o mahã? Aleke nàte ŋu
anya ne èle dodo ge agbagbe, le hamea me fiẽ sia? Nua li gbegbe
kakaɖedzimanɔŋue. Naneke meli si ŋu kakaɖedzi le o. Ne àxɔ ƒe
wuiatɔ,̃ wuieve, wuiasieke, blaadre vɔ atɔ,̃ alo blaasieke la, enye…
nusianu li kakaɖedzimanɔŋue. Mènya afisi ètsi tre ɖo o. Gake hã ele
dzrowòm be yeatrɔ zu ƒe wuiatɔ,̃ wuienyivi. Nukae nye nusi wɔna wò
nenema?
64 Azɔ, ne ègatrɔ yi ƒe wuienyi me hesẽ ɖe afima, eye gbeɖe malé
dɔ o eye gbeɖe hã mà,…èle na wò be nava nɔ anyi kple ame bubuwo,
elabena nàva tsi agbɔ eme, mikpɔea. Amewo ayi dzi ava le agbenɔɣi
bubuwo me ke wòa nàzu blamametɔ. Nua avɔɖ̃i na wò wu alesi
wòanɔ ne wò hã ètsi kple amewo. Gake nane li le yɔyɔ wɔm na wò
be nakpɔtɔ nɔ afima. Emae nye agapao sue ma, vɔvɔli sue ma si wɔ
wò be…Nane si le tame afii.
65 Azɔ, nyitsɔ zã me, alo nyitsɔ ŋdi, le ga adre me, esime Gbɔgbɔ
Kɔkɔe, le Eƒe dɔmenyonyo kple Eƒe amenuveve me, kplɔm dzoe le
ŋutilã sia me la, nene mexɔ se, nene mexɔ se. Ɛ̃ loo o la, nyemegblɔe o,
eye mege ɖe anyigba ma dzi hekpɔ ame mawo la, wo katã wonɔ sɔhɛ
me. Ke mekpɔ ame nyakpɔwo kekeake si nyemekpɔ kpɔ le nye agbe
me o. Eye Wògblɔ nam be, “Wo dɔmetɔa ɖewo xɔ ƒe blaasieke. Wonye
dzimetrɔlawòwo. Mewɔ yaa o be wonɔ ɣli dom be, ‘Nɔvinyeŋutsu!
Nɔvinyeŋutsu!’”
66 Azɔ, emae nye dziƒo ŋutilã, ema ne míeku la míetrɔna zua
nususukpɔ ko o, míezuna ŋutilã. Nenye be, mía dometɔ ɖesiaɖe, ku
la, ne tuwowó awó mí le minuti sia me la, le minuti atɔ̃ tso esia dzi la
míanɔ asi nam mía nɔewo anɔ atu wɔm na mía nɔewo, anɔ ɣli dom
anɔ dzidzɔ kpɔm, anɔ Mawu dom ɖe dzi! Ɛ,̃ amegã. Eye Nɔviŋutsu
kple Nɔvinyɔnu Spencer siwo nɔ anyi ɖe afisia, mesusu be woawoe
nye atsu kple asi tsitsiawo dometɔ ɖeka, woanɔ ƒe ewuienyi me, ƒe
blaeve. Nɔviŋutsu Neville anye ŋutsuvi dzaa ko, eye nye la manye
ɖevi suea ɖe ko. Eye mí katã mínɔ…Nenema tututue nye Nyateƒe sia.
“Ne wogbã agbadɔ nɔƒe si nye anyigbadzitɔ la, bubu li na mí xoxo.”
67 Ne vidzĩ sue nya do le dada ŋu, abe le dzidzi dzɔdzɔmetɔa me
ene la, eƒe ŋutilã sue la nɔa ʋaʋãm eye wòanɔ atatiwo dam, kple
bubuawo. Taflatse ɖe nyagbɔgblɔ sia ta, mi nyɔnu sɔhɛwo. Gake,
ne ewɔ nenema la, lãkɔe ƒe agbe koe le esi le ʋaʋãm. Gake esime
wòva anyigba dzi la, nu gbãtɔ enye be, eƒe gbɔgbɔ gena ɖe eme,
ke gbɔgbɔme ŋutilã aɖe li tso dzɔdzɔme si gena ɖe vidzĩ ma me

enumake. Ɖe asi le eŋu kpoo, ye ŋutɔ akɔ eƒe ta sue la aɖo dada ƒe no
nu adze enono. Ne mewɔ nenema o la, notsi la madza o.
68 Ɖe miele ŋku ɖe nyivi ŋuti kpɔ ne wodziia, enɔa…kasia wòkpɔ
ŋusẽ ate ŋu atso ɖe eƒe atawo dzi ko la? Amekae gblɔe nɛ? Azɔ tẽ ayi
ɖe nɔa gbɔ, ade asi no la didi me eye wòadze enono. Oo, ɛ ̃ ɖe!
69 Elabena, ne anyigbadzi ŋutilã sia va afisia la, gbɔgbɔme ŋutilã
aɖe li nɛ xoxo. Eye kasia esia nya…Oo, aleluya! “Ke ne wogbã míaƒe
agbadɔxɔ si nye anyigbadzitɔ la, bubu li le lalam le afima.” Tete
míenya ɖe afɔ do le esia me ko la, míeɖe afɔ ge ɖe ekemɛa me; esi
ke mehiã tsi fafa ano o, mehiã tsi kura be yeano o; Esi ke meɖua nu
o, esiawo metso anyigba ƒe ʋuʋudedi me o. Gake woli nye nu vavã
ŋutɔ, eye woate ŋu aka nu ŋu ate ŋu ana asi, eye lɔlɔ̃ kple nusianu
de blibo. Ke ŋutilã ma le mía lalam le afima. Enye eƒe akpaa ɖe.
Wo etɔẽ li.
70 Nàdze wò Agbe Mavɔ gɔme le vɔsamlekpuie dzi le afisia tututu.
Afisiae nàdze Mavɔmavɔ gɔme le. Oo! Nàdze Agbe Mavɔ gɔme le
afisia tututu. Ekema wògbugbɔwò gadzi, ezu Mawu ƒe vi. Eye ne èku
la, ègadze…Ne ku ƒo wò le ŋutilã sia me eye wò dzi dzudzɔ ƒoƒo la,
eye kukuawo ƒe ʋufɔti la anɔ te tɔm la, vɔvɔli sue ma si nye vɔvɔli
ƒe vɔvɔli me la, le aɖabaƒoƒo ɖeka me la àzu vɔvɔli ƒe vɔvɔli, ekema
ɖe eyome la azu vɔvɔli, emegbe ɖe ema yome la azu tɔ lẽ suea ɖe,
emegbe ɖe ema yome la azu tɔgui sue, emegbe ɖe ema yome la nazu
tɔsisi, emegbe le ema yome la nazu atsiaƒu, eye le ɣeyiɣia ɖe megbe
la nava nɔ tsitre ɖe wò lɔlɔt̃ɔwo siwo tsi tre ɖe afima la ŋku me,
wodo dziƒo ŋutilã ƒe awu, bene miadze si mia nɔewo, alɔ̃ mia nɔewo,
migatrɔ zu ɖekakpui kple ɖetugbui ake. Nenema pɛpɛpɛe. Esia alala
le afima vaseɖe Aƒetɔ Yesu ƒe vava. Eye gbeɖeka la ŋutikɔkɔe ŋutilã si
nye Etɔ la…Azɔ miɖo ŋku dzi be, ekemɛa ya nye dziƒo ŋutilã, menye
ŋutikɔkɔe ŋutilãe o, dziƒo ŋutilãe. Eye gbeɖeka la dziƒo ŋutilã adzo
le Dziƒo kple Yesu.
71 “Elabena mele esia gblɔm na mi,” Tesalonilatɔwo Evelia, ta 5
lia, alo Tesalonikatɔwo Gbatɔ, Ta 5 lia, esi alo ekemɛa ye, “Mele
egblɔm na mi, nyemele didim be mianye numanyalawo o, nɔviwo, le
amesiwo le alɔ̃ dɔm la ŋuti o, bene miagaxa nu, abe ame bubu siwo
mɔkpɔkpɔ meli na o la ene o. Elabena ne miexɔnɛ sena bena Kristo ku
eye wògafɔ ɖe tsitre le ŋkeke etɔãgbe la, nenemake Mawu ato Kristo
dzi akplɔ amesiwo dɔ alɔ̃ la hã ayi Kpakplii. Elabena miele esia gblɔm
na mi le Aƒetɔ la ƒe sedede aɖe me, bena mí amesiwo susɔ le agbe yi
ɖase ɖe Aƒetɔ la ƒe vavagbe la, míadze ŋgɔ na alo axe mɔ na” (nyati
ma nyo wu) “axe mɔ na amesiwo dɔ alɔ̃ la o. Elabena Aƒetɔ ƒe kpẽ
laɖi, eye amesiwo ku le Kristo me la latsi tre gbã.” Dziƒo ŋutilã siawo
aɖi va do anyigbadzitɔa, ŋutikɔkɔe ŋutilãwo. “Eye mí amesiwo susɔ
le agbe la woatrɔ míaƒe nɔnɔme enumake, le aɖabaƒoƒo ɖeka me, eye
woahe mí kpakplii wo le alilikpo me, aɖakpe Aƒetɔ le yame.”
72 “Nyemegale weintsetse sia me tsi no ge alo ɖu ge azɔ o vaseɖe
esime Mano yeye kpli mi le Fofo Nye ƒe Fiaɖuƒea me,” Srɔɖ̃eɖe
Nuɖuƒe. Elabena le ƒe etɔ̃ kple afã me anti-kristo wu eƒe fiaɖuɖu
nu, wotsrɔ̃ xexe blibo la, woyɔ Yudatɔwo do goe, Yosef ɖe eɖokui

fia Trɔs̃ubɔlawo, alo fia Yudatɔwo. Miɖo ŋku dzi be, esime Yosef ɖe
eɖokui fia nɔviawo la, Trɔs̃ubɔlaa ɖeke menɔ eteƒe o. Esime wòdɔ
be…Minya ŋutinya la. Yosef, si nye Kristo ƒe kpɔɖeŋu deblibo, le
nɔnɔme ɖesiaɖe me. Ke esi Yosef dɔ woyi ɖayɔ nɔviawo, eye wova,
eye woɖe ŋku kpɔ Benyamin sue la, hekpɔ wo le afima eye wò…
Wogblɔ be, “Tsyo, ame sia! Me—mele be míawu mía nɔviŋutsu la
hafi o, Yosef.” Yudatɔwo le kpɔkpɔm be yewowɔ vodada; azɔ esime
Kristo, esime Wòle Eɖokui ɖem fia wo. Ke Yosef megate ŋu ɖu eɖokui
dzi o, ele be wòawó avi, esusɔ vie, ale wòna srɔã kple viawo do go,
eye dzɔlawo katã kple nu bubu ɖesiaɖe hã, eye woɖo wo ɖa ɖe fiasã
me. Ele teƒe tututu. Tete le Yudatɔwo ɖeɖe ƒe ŋku me la, egblɔ bena,
“Nyee nye Yosef, mia nɔviŋutsu la. Mia nɔviŋutsu menye.” Ale wodze
klo hede asi dzodzo me nyanyanya, gblɔ bena, “Azɔ míenyae be míele
ekpɔ ge tsã, elabena míewu mía nɔviŋutsu la. Míegblɔ be míewu mía
nɔviŋutsu, ke azɔ eyae va zu fia gã ale.”
73 Egblɔ be, “Mawu wɔe ɖe tameɖoɖo aɖe ta, be woaɖe agbe.” Ema
tututue enye susu si ta Mawu wɔe ɖo, be woaɖe mí Trɔs̃ubɔlawo.
Gake Trɔs̃ubɔlawo le fiasã me. Aleluya! Esi nɔviawo gbe Eyama la,
Yosef, Eɖe Srɔñyɔnu; eye Srɔñyɔnua nye Trɔs̃ubɔla, menye Yudatɔ
o. Esɔ gbe.
74 Azɔ, afika nèyina ɖo azɔ? Ne èdo ŋutikɔkɔe ŋutilã sia vɔ la, ke
agbenɔɣi dzeani si gbɔna la; ne ŋutikɔkɔe ŋutilã sia, dziƒo ŋutilã sia
ne wowɔe wòzu ŋutikɔkɔe ŋutilã vɔ. Miese nusi gblɔm mele la gɔme
azɔa? Ekema mate ŋu azɔ yi agblɔ be, “Nɔviŋutsu Neville!” Mina
mawɔ sɔlidodo suea ɖe na mi. Magblɔ be, “Nɔviŋutsu Humes, va
miayi Papa gbɔ ŋdi sia.” Eyae nye Mawu. Míenya Eyama azɔ, Enye
Ɖela, Enye Dɔyɔla.
75 Naneke menɔ anyi nenema nye nuwɔwɔ woyɔ be nuvɔ̃ o.
Ema meɖiɖi ɖe eme nyuie o, alo? Nuvɔ̃ menye nuwɔwɔ wònye o.
Gbeɖe, amegã! Nuvɔ̃ la gbototro wònye. Ame ɖeka koe li nye Wɔla,
eyae nye Mawu. Nuvɔ̃ nye dzɔdzɔenyenye si wotro gboe. Nukae
nye ahasiwɔwɔ? Dzɔdzɔenyenye si wotro gboe. Nukae nye aʋatso?
Nyateƒe si wotro gboe. Kakaɖedzitɔe. Nukae nye fiƒodenya? Enye
Mawu ƒe yayrawo si wotrɔ zu fiƒodenya na Mawu, ɖe yayra teƒe. Nuvɔ̃
menye nuwɔwɔ wònye o. Nuvɔ̃ nye gbototro. Eyata, Satana mate ŋu
wɔ nuwɔwɔ wòanye nuvɔ̃ o, ɖeko wòtroa gbo nusi Mawu wɔ. Ele teƒe
tututu. Ku nye agbe ƒe gbototro.
76 Azɔ mide dzesi esia, mide dzesi esia. Tete mazɔ yi, eye magblɔ be,
“Nɔviŋutsu Humes, va nye kpliwò, kple Nɔviŋutsu Beeler kple nɔvia
ɖewo, miayi Papa, Mawu gbɔ. Eye, magblɔ be, miva míawɔ mɔzɔzɔ
via ɖe. Mi ŋutsuvi siawo mielɔña towo dzi esime míe…”

“Ɛhẽ, mielɔñɛ vavã.”
77 “Oo, wosɔ gbɔ de agbadroƒe million evea ɖewo le xexe yeyea me
afima. Mina miado go yi, aɖaɖitsa le wo dzi.”
78 “Ele nam be…?…ɣe gbesiagbe la, yia dzi boo. Mase mia ŋkɔ.
Esime wogale nu ƒom la, Masee.” Yesaya 66. Esɔ gbe.

79 Ke mienya, mazɔ to afima ado go, mí katã hã mizɔ to afima do go
anɔ ko abe ƒe alafa atɔ̃ ene, wònye mɔzɔzɔ via ɖe ko, ƒe million ɖeka
hã, mena vovototoa ɖeke o, mikpɔea. Ke azɔ—azɔ esia ɖi tsukunya,
gake nyateƒee. Mikpɔea, nyateƒee, elabena ɣeyiɣi meli o, Mavɔmavɔ
mee. Eye ne medo go yi afima la, mazɔ to afima aɖitsa, ke minya
amesi me—me—medo go le afima? Magblɔ be, “Enyo, ne ema menye
Nɔvinyɔnu Georgie Bruce o fĩ! Tsyo, Nɔvinyɔnu Georgie, mekpɔ wò
eteƒe didi fifia.” Ɖeko wòle abe eli kokoko ene. Mikpɔea? Ate ŋu axɔ
ƒe million ewo, gake aganɔ ɖetugbui me abe alesi ko wòle tsã ene.
Eyama anɔ dzime kum na amea ɖe, ke metrɔ kpɔ afima, cheetah,
dzata lae ma.

Mebe, “Aleke èfɔ ɖo ŋdi siae, cheetah?”
80 “Meow,” abe dadivi ene. “Oo, menɔ anyigbe afima nɔ dze ɖom
kple nɔvinyɔnua ɖewo le seƒoƒo gã mawo gbɔ le afima, míenɔ afima
anɔ ƒe alafa atɔã ɖewo, mikpɔea, nɔ ŋku tsam.” Azɔ, eɖi tsukunya,
gake nyateƒee. Nenema pɛpɛpɛe. Nenemae Mawu ɖoe be nenɔ.
81 Enyo, woayra wò dzi, Nɔvinyɔnu Georgie. Vɔã ɖeke mate ŋu adzɔ
o, naneke kura o. Le anyinufaɣi la míalia ayi ɖe toa tame, agblɔ be,
“Oo Papa, Mawu, tsã la mebu. Oo, menɔ nuvɔ̃ ƒe ba finya me tsã,
Papa, Mawu, ke Èɖem.”
82 Tsyo, amesiwo di be yeawoƒo nu tso eŋu la wodze aɖaʋa. Enyo,
ŋutsu ma si ŋlɔ Mawu Ƒe Lɔlɔ,̃ ƒe ha kpukpui mamlɛa ma, esi woŋlɔ
ɖe aɖaʋatɔwo ƒe kpɔ aɖe ƒe gli ŋu la, eyama si dze agbagba be yeaƒo
nu tso Mawu ƒe lɔlɔ̃ ŋu. Alesie Wòbɔbɔ ɖe anyi heɖe nuvɔw̃ɔlawo,
kple alesie Wòwɔe, Eƒe lɔlɔ̃ si ɖi va ɖe nye kpliwò la. Be woaƒo nu tso
subɔsubɔ ŋua, Mawudɔlawo menya naneke tso eŋu o ɖe! Subɔsubɔ
la, ɖeko Mawudɔla ya nya be…Eya le tsitre ɖe afima le Eƒe aʋala
ƒom megbe ŋgɔgbe, akeke me be, “Aleluya! Aleluya!” Gake la, oo,
amenuveve! Ne eɖo dzi be woanya be tsã la mebu ke azɔ wòfɔm,
meku, hegagbɔ agbe ake laa! Oo Mawu, menye nuvɔ,̃ menye ba finya
sɔŋ, eye menɔ aɖukpo dzi!
83 Afii enye nyuitɔ kekeake si agbe ate ŋu ana wò. Ɖe mieyi ʋe me
afima le Colgate ƒe aɖukpo dzi kpɔa? Enye teƒe si ʋena wu kpatakpata
si mede kpɔ la. Dzudzɔ xoxoe ma ƒe ʋeʋe nana medzea dɔ. Amlɔ afima
le dzudzɔ xoxoe ma me, dɔme anɔ ɖuwòm ale gbegbe, anɔ bublum
na wò ko anɔ hohom, ne eno kastɔmi la vɔ la. Mikpɔea, ɖeko nàdze
dɔ alesi nàte ŋui! Eye kisiwo anɔ du sim to dziwò le afisiafi, anɔ
didim be yewoaɖu wò. Ke emae nye agbe ƒe nyuitɔ kekeake. Kasia
amea ɖe do asi ɖa lé wò fɔ ɖe tsitre. Ke èdo xoxo vavã eye màte ŋu
akpe ɖe ɖokuiwò ŋu o. Ke amea lé wò fɔ ɖe tsitre hegbugbɔ wò zu
ŋutsuvi ƒe-wuienyi-vi ko, ekɔ wò da ɖe to aɖe dzi, lãmesẽ nyuitɔ wu
ƒe teƒe, míatɔwo, ya nyuie gbɔgbɔ ma tɔgbe, kple tsi zɔzrɔe fafɛ nono.
Ɖe nàgadi be yeagbugbɔ yi aɖukpo ma dzia? Gbeɖe, gbeɖe, gbeɖe,
gbeɖe màgayi aɖukpo ma dzi ake o.
84 Azɔ, gɔmesese si le esie ma, xɔñye. Numae ŋutega ma nye, alo
kɔkɔyiie la, ɖesiaɖe ko, ŋutegae. Magblɔ be ŋutegae, elabena mele
vɔvɔm̃ be ava de abi amea ɖe ŋu ne megblɔ be kɔkɔyiie, eyae nye

nusi wònye baa. Azɔ, emae nye esime Mawu…nuka Mawu wɔ be
woadzi viŋutsuwo kple vinyɔnuwo na Eɖokui. Azɔ, amekawoe nye
amesiawo? Aleke gɔ̃ wote ŋu…Nuka amesiawo wɔ hafi dze na nusia?
Aleke wowɔe ɖo? Mawu, le gɔmedzedzea me, hafi woawɔ Mawudɔla
aɖe la…Ame nenie nya be Enye seƒemanɔsitɔ? Ne Menyee o la, Menye
Mawu hã o. Ale, Mawu, le Eƒe amenuveve seƒemanɔsi tɔa me la, Ekpɔ
bena Lucifer ava wɔ nenema, ne Yewɔ esia. Yeada wo ɖe lɔlɔñu faa ƒe
ɖoƒe, ɖe gɔmeɖokpe ma dzi. Ke afima ko miegale, ele teƒe, nyui kple
vɔ̃ ƒe ati le mía dome amesiame ŋku me, nàwɔ wò tiatia. Eye Lucifer
enye ame gbãtɔ si tsɔ mɔ gbegblẽ. Eye wòde asi nuwo hehe ɖe eɖokui
yome, ŋubiabia, anɔ agbagba dzem be yeaxɔ nuwo katã na ye ɖokui,
anɔ agbagba dzem be yeatu afɔ ame bubu dzi. Ke afiae wòdze egɔme
tso. Azɔ, miɖo to esia. Afimae nuvɔ̃ dze egɔme tso. Mawu, le Eƒe susu
seƒemanɔsi tɔa me, kpɔ numa, hekpɔ bena mɔ ɖeka si li la…
85 Azɔ, mi nɔvi trinitatɔwo, nyemele didim be made abi mia ŋu o,
gake alekee le Mawu ƒe Nya nyui la ƒe Ŋkɔ me miate ŋu tsɔ Yesu ɖo
doƒe aɖe be enye ame si le vovo na Mawu Ŋutɔ la mahã? Ne Yesu
ate ŋu atsɔ ame bubu eye wòawɔe be eya nayi ɖaku, be wòaɖe ame
sia si le afii la, Anye ame madzɔmadzɔ. Mɔ ɖeka si dzi Mawu àte ŋu
awɔe le lae, anye be wòaxɔ eteƒe Eya ŋutɔ! Eye Mawu va zu ŋutilã
ale be Wòate ŋu aɖɔ vevesese kple ku se, bene wòɖe ti la kple ku ɖa
le mía me, bene wòate ŋu aɖe mí kpakple Ye Tɔa. Eyatae woasubɔ
Eyama ale gbegbe. Yesu nye ame, kakaɖedzitɔe la Enyee. Enye ame,
a-m-e, si Maria ɖetugbui leaƒe la dzi. Gake Gbɔgbɔ si nɔ Eyama me
la nye Mawu dzidzeme mele eŋu o, le Eyama me Mawunyenye ƒe
agbɔsɔsɔ la katã nɔ le ŋutilã nu. Enye Yehowa-jireh, Enye Yehowa-
rapha, Enye Yehowa-manase, Enye Yehowa; míaƒe Akpoxɔnu, míaƒe
Akpoxɔnuvi, míaƒe Dɔyɔla; Enye Alpha, Omega, Gɔmedzedze kple
Nuwuwu; Enye Gbãtɔ, Mlɔetɔ; Enɔ Anyi, Amesi Li, eye Wòle Vava
ge; Dawid ƒe Ke kple eƒe Ƒome, Agudze Ɣletivi, tsyo, Enye Nuwo-
katã le wo katã me. Le Eyama me Mawunyenye la ƒe agbɔsɔsɔ blibo
la nɔ le ŋutilã nu!
86 Ke ɣesiaɣi la ti aɖe nɔna ku si, si wotsɔ tea amewoe, “Ah,”
abosam gblɔ be, “Melé wò, elabena eɖo tom. Ete wò, matsɔ wò de
yɔdo me. Alẽvi ma ƒe ʋu ma mate ŋu awɔ naneke na wò o, lã ƒe ʋu
ko wònye.” Gake Mawu, le Eƒe nunya me, nya be Alẽvia ɖe li gbɔna,
si wowu tso xexeame ƒe gɔmeɖoɖoanyi me. Ɛ,̃ amegã. Eye wo…Elala
na ɣeyiɣi ma, na ɣeyiɣia ƒe dedeme blibo la nava.
87 Gake gbeɖeka esi Alẽvi sia va la, Ame sia, Satana ŋutɔ hã la
woflui. Etrɔ kpɔ Eyama, egblɔ be, “Nenye Wòe nye Mawu ƒe Vi la,
wɔ ale. Nenye Wòe nye Mawu Vi la, wɔ nukunu eye na makpɔ Wò
be nawɔe. Na makpɔ Wò nawɔe. Uh-huh, Mabla ɖovuvu ɖe Eƒe ŋku
me, aƒo Wò. Ne Ènye nyagblɔɖila la, gblɔe na mí amesi ƒo Wò.” Hum!
“Nyeme, nyemexɔe se be Wòe nye Amea o. Nenye Wòe nye, gblɔe na
mi eme nekɔ alesi Ènye ɖo.” Mikpɔea, nuwo katã nenema. “Oo, gblɔe
na mi alesi Ènyee ɖo!” Meke Eƒe nu o. Oo, oo, ɖe Wòda alakpa na
wo le afima!

88 Etrɔ kpɔ nusrɔl̃awo, hegblɔ bena, “Mate ŋu agblɔ na Fofo Nye
eye Wòadɔ Mawudɔla legio wuieve ɖo Ɖem, ne Medii.” Pilato mese
nya ma yaa o, minyaa.
89 “Nenye Wòe nye! Nenye Wòe nye. Oo, ema menye Eyamae o.
Nukaŋutie, mikpɔ alesi ʋu le dzadzam le Eŋu la ɖa. Hey, mi gbadagba
aɖewo miyi ɖe afima miaɖe ta ɖe Eƒe ŋku me.” Miɖe ta, miaɖu fewu
le Eŋu, minyɔ̃ ge asiʋlo ɖeka le Eƒe ŋku me. “Oo, Menye ye o! Kpao,
menye Eyae ma o! Maƒo nye ti la ɖe lãme Nɛ, xɔ. Malé le afima. Melé
Wò azɔ!”
90 Esime mlɔeba Wodo ɣli be, “Eli! Eli! Nye Mawu! Nye Mawu!”
Ema nye ame. “Nukaŋuti Nègblẽm Ɖii?”
91 Le Getsemane bɔa me la, amisisi dzo le Edzi, minyaa, ele be
Wòaku abe nuvɔw̃ɔla ene. Eku abe nuvɔw̃ɔla ene, minyae nenema;
menye Eƒe nuvɔw̃o o, ke boŋ nye kpli wò tɔwo. Afimae lɔlɔ̃ ma ge ɖe
eme le, ale Wòdro tɔnyee! Oo, aleluya, ale Wòdro tɔnyee!
92 Ke Yee ma le afima, Mete ŋu ke Eƒe nu o. Ti la gblɔ bena, “Ènyaa,
mexɔe se be ema nye ame gbɔlo aɖe ko. Ɖetugbui laƒe medzii o,
elabena meƒo ti ɖe Eƒe lãme.”
93 Ke yee si do va, eƒo eƒe ti la ɖe Eme, gake menye ɣeyiɣi nyuitɔae
ma o, xɔ!̃ Ete ŋu ɖe eƒe ti la do go ɣemaɣi. Magate ŋu ate ame tso ema
dzi o, egblẽna eƒe ti la ɖe eme afima. Efɔ le ŋkeke etɔãgbe, hegblɔ
be, “Nyee nye Amesi ku, gake gale agbe, eye le agbe tegbetegbe, ku
kple tsiẽƒe ƒe safuiwo le Asinye.” Ɛ,̃ amegã. Eda ƒu be wòakpɔ Amesi
nye ema. “Eye esi Mele agbe ta la, miawo hã mianɔ agbe. Medze
haɖe o…”
94 Gbeɖeka, anɔ ŋkeke etɔ̃ alo ene doŋgɔ na ema, esime Wòlia yi
Fofo la gbɔ, hegatrɔ gbɔ megbe la, tete amea ɖewo gblɔ be, “Oo,
Enye…A—Anye ŋɔlie. Anye ŋɔli ƒe nane tɔgbe anɔ Ŋutsu ma ŋu. Eye
mie we…Miekpɔ Eyama. Mikpɔ ŋutega la.”

“Gbeɖe, Enye Yesu la ŋutɔŋutɔ.”
95 Toma gblɔ be, “Na makpɔ Eƒe asiwo kple nu ɖesiaɖe ɖa, ke
magblɔe na mi nenye yee.”
96 Egblɔ be, “Nyee Nye si.” Ebe, “Tɔmelã kple abolo aɖe le mia si
le afima? Mitsɔ sandwich vɛ Nam.” Eye wotsɔ sandwich vɛ Nɛ, eye
Wòtsi tre ɖe afima heɖui. Ebe, “Azɔ, ɖe gbɔgbɔ ɖua nu abe alesi
Meɖuia? Ɖe ŋutilã kple ƒuwo li na gbɔgbɔ abe Nye enea?” Mikpɔea?
Egblɔ be, “Nyee nye Eyama. Nyee nye ma.”
97 Eye Paulo gblɔ be, “Ŋutilã si ƒomevi ava nɔ mía si la medze haɖe
tututu o, Gake míenya be míava xɔ ŋutilã abe Etɔ ene.” Nuka? Ɖe
Teofania ƒe ŋutilã ma nɔ Eya hã si kpɔa? Ɛ,̃ amegã! Esime Wòku
la, Biblia gblɔ be “E,” ganye ŋkɔteƒenɔnya ake, “Eyi tsiẽƒe ɖaɖe
gbeƒã na luʋɔwo le gaxɔ me.” Aleluya! Aleke Wòwɔe ɖo? Nuŋukaka
ƒe nyanyananuwo nɔ Esi, nusese ƒe nyanyananu nɔ Esi, Nuƒoƒo ƒe
nyanyananu nɔ Esi, Eɖe gbeƒã kpakple ŋutilã ma tɔgbe tututu si me
mekpɔ ŋutikɔkɔe tɔ mawo le nyitsɔ zã me. Eɖe gbeƒã na luʋɔ siwo nɔ
tsiẽƒe, esiawo sẽ to le dzigbɔgbɔblewuɣi le Noa ƒe ŋkekewo me.

98 Gake esime Wòtsi tre le Ista ŋkeke la, mele bɔbɔe be ŋutilã ma
nakpɔ nyunyɔ o, elabena Dawid nyagblɔɖila kpɔe xoxo doŋgɔ be,
“Nyemagble Eƒe luʋɔ ɖe tsiẽƒe o, eye Nyemana Nye Mawume Me
la nakpɔ nyunyɔ o. Gawu la Nye ŋutilã adzudzɔ le mɔkpɔkpɔ me,
elabena Magblẽ Nye luʋɔ ɖe tsiẽƒe o, eye Mana be Nye Mawume Me
nakpɔ nyunyɔ o.” Eye le gaƒoƒo blaadre me hafi gbegblẽ nage ɖe eme
la, teofania ma, ŋutilã ma si yi ɖaɖe gbeƒã na luʋɔ siwo le gaxɔ me,
siwo sẽ to le dzigbɔgbɔblewuɣi le Noa ƒe ŋkekewo me la, wotsi tre
ake, eye kukuawo do makumaku, eye Wòtsi tre eye Wòɖu nu, eye
Wògblɔ fia mi be Yenye Ame. Aleluya!
99 Nenemae míele Ekpɔ ge, Nɔviŋutsu Evans. Eyae nye ɣeyiɣi si
me Wòabɔbɔ nɔ Dawid ƒe fiazikpui dzi. Aleluya! Eyae nye ɣeyiɣi si
me míazɔ ayi agagbɔ, mawɔ mɔzɔzɔ kpli mi ayi towo dzi ƒe million
ɖeka, mikpɔea, Enye ŋkeke ʋeea ɖewo ko, enye minuti ʋeea ɖewo
ko, míaƒoxlã afimawo, anɔ afima.
100 Eye nuɖuɖu ƒe game su, minya, nu gbãtɔ si nanya la, Nɔvinyɔnu
Wood gblɔ be…Megblɔ be, “Nɔvinyɔnu Wood, enyo, afika nèle le
ɣeyiɣi sia katã me? Nyemekpɔ wò anɔ…ewɔ nam ko abe minuti
wuiatɔ̃ ene.”

“Oo, ema le ƒe akpe eve va yi xoxo, Nɔviŋutsu Branham.”
101 “Uh-huh. Aleke èfɔ ɖo?” Oo, mate ŋu ase ɖe bubu o negbe ɖe
nasee nyuie.
102 “Miagblɔ be, miva afii, ɖekakpuiwo, mafia nane mi katã, nɔviwo,
nɔvinye vevi lɔlɔãwo. Le afii la tsi dzɔƒe aɖe esi, nyuitɔ kekeake si
mèno kpɔ o. Eye, oo, nakpɔ tsi nyui fafɛ ano. Mado asi ɖe dzi afima
agbe weintsetse kpo gãa ɖe, eye mí katã míabɔbɔ nɔ afima aɖui.” Ɖe
esia manyo ŋutɔ oa? Eya tututu wònye. Eya tututu wònye.
103 Aleke miate ŋu axɔ esia ɖo? Aleke míewɔ nyae? Mawu, hafi
woɖo xexeame gɔme anyi, ɖo mi ɖi! Ameka? Amesiwo le ŋugbedodo
Nyigba dzi.

…ɖo mí ɖi na viwo ƒe vixɔxɔ le Yesu Kristo me…le eƒe lɔlɔñu
ƒe ŋudzedze la nu,
Bena woakafu Eƒe ŋutikɔkɔe…

Bene míate ŋu akafu Eyama abe alesi Wògblɔ ene. Emae nye nusi
Wònye, Mawu. Míedi be míakafu Eyama.

…woakafu eƒe amenuveve ƒe ŋutikɔkɔe, esime wòwɔ mí le
míenyo na xɔxɔ le lɔlɔṽi la me. Le Kristo me woxɔ mí.
Amesi me míekpɔ fexexeɖeta la le to eƒe ʋu me, si nye tsɔtsɔke

na n-u-v-ɔ-̃w-o…
104 Ele be matrɔ yi vixɔxɔ la gbɔ, gake medi be matɔ te ɖe “nuvɔw̃o”
dzi le afisia minuti ɖeka. “Nuvɔw̃o,” ɖe mide dzesi numa? Ɖe minya
be Mawu mebua fɔ nuvɔw̃ɔla ɖe nuvɔw̃ɔwɔ ta oa? Ebua fɔe elabena
enye nuvɔw̃ɔla. Ne nuvɔw̃ɔla yɔ siga la, Mabu fɔe ɖe eta o; enye
nuvɔw̃ɔla, alekekee hã. Mikpɔea? Mikpɔea? Nuvɔ̃ aɖeke mele eŋu o,
ɖeke mele nuvɔw̃ɔla ŋu o. Nuvɔw̃ɔla ko wònye, mikpɔea, nuvɔ̃ aɖeke
mele eŋu o. Gake miawo ŋue nuvɔ̃ le, mi amesiwo nye Kristotɔwo.

Miade dzesii le afisia be ele nu ƒom na Hame la. Awɔe dzɔdzɔe.
Mikpɔea? Mikpɔea? “Nuvɔw̃o tsɔtsɔke,” n-u-v-ɔ-̃w-o. Míewɔ nuvɔ.̃
Gake nuvɔw̃ɔla nye nuvɔw̃ɔla ko evɔ, Mawu metsɔe ke o.
105 Azɔ, miagblɔ be, “Enyo, edo go yi afima heda tu amea ɖe. Nuka
wɔ ge nàla le eŋuti?” Ema mekam kura o. Nyemenye nudzraɖola
o, mawunyagblɔla menye. Se la akpɔ nya ma gbɔ, woawoe nye
nudzraɖolawo. Wonye…“Enyo,” magblɔ be, “ewɔ ahasi.” Ema la,
ema—ema ya le se gbɔ. Ema le eya kple se la gbɔ. Nye—nye—nye—
nyemenye nudzraɖola o, nyemetrɔ ɖɔa ame ɖo. Medi be makplɔ wo
woatrɔ dzime. Mawunya gblɔla menye, mikpɔea, nusi kam lae nye
be makplɔe yi na Mawu. Ne ewɔ nuvɔ̃ la, ema ka eya ŋutɔ, nuvɔw̃ɔla
wònye. Mawu bua fɔe le ɖoƒe kɔkɔtɔ wu. Enye nuvɔw̃ɔla be woatsɔ
dze egɔme, be woadze egɔme la wobu fɔe. Mete va gɔmeɖoɖo gbãtɔ
la gbɔ gɔ̃ hã o, me—me—meɖo afia ɖeke o. Enye nuvɔw̃ɔla tsɔ dze
egɔme. Nuvɔ̃ aɖeke mele eŋu o, nuvɔw̃ɔla wònye.
106 Mate ŋu ado ɖe xexe agblɔ be, “Esia sinu nye zã, eye esia sinu
menye zã o.” Gbeɖe, ye katã nye zã, ye katã koe nye zã. Nenemae
Mawu gblɔ. Eyae le teƒe, nuvɔw̃ɔla ko wònye, evɔ. “Azɔ, ewɔ nusia,
esia sinu nye zã, esia ya nye zã si klẽ le afisia tututu.” Menya, gake
ye katã koe nye zã, evɔ. Mikpɔea?
107 Nyemate ŋu agblɔ be, “Esia sinu nye kekeli le afisia tututu.”
Gbeɖe, ye katã nye kekeli ɖeɖe, mikpɔea, kekeli ɖeɖe, mate ŋu
agblɔ neni sinue o. Mikpɔea? Gake ne yibɔ le esia ya me la, ekema
vivitie le eme.
108 Eyata “nuvɔw̃o,” n-u-v-ɔ-̃w-o, míekpɔ nuvɔw̃o tsɔtsɔke le Eƒe
(nuka?) Ʋu, Ʋu xɔasi.

…le agbɔsɔsɔ nu na eƒe…
109 Aleke míexɔna esiae? Esi míedze taea, míewɔ nane be woatsɔ
míaƒe nuvɔw̃o ke mia? Eƒe nuka?

…amenuveve;
110 Oo, míatɔwo! Naneke mele asinye mehɛ vɛ o, Aƒetɔ. Naneke meli
mate ŋu awɔ o, nu ɖeka pɛ hã meli mate ŋu awɔ o. Mikpɔ! Eɖom
ɖi, Eyɔm, Etiam. Nyemetia Eyama kpɔ o. Eyae tiam, Etia wò, Etia
mí katã. Menye míawoe tia Eyama o. Yesu gblɔ be, “Menye miawoe
Tiam o, Nyee tia mi.” Egblɔ be, “Amea ɖeke mate ŋu ava Gbɔnye ne
menye Fofo Nyee hee vɛ gbã o, eye amesiame si Fofo la tsɔ Nam la
ava Gbɔnye. Eye wo dometɔa ɖeke mebu o, negbe tsɔtsrɔṽi la ko, be
woawu Ŋɔŋlɔ la—la nu.” Miele ekpɔma? Ebe, “Gake ame siwo katã
Fofo la tsɔ Nam la woava Gbɔnye.”
111 Oo, mele megbe tsim akpa, menye nenema? Eye nyemewu esia
nu kpɔ o. Nyemedze esia gɔme kpɔ haɖe o. Mina miaɖe abla, Ele be
maɖo nane gbɔ ziɖeka fifi laa netsɔ kaba azɔ, eye míaɖe abla. Ele
be matrɔ yi vixɔxɔ la dzi le minuti ɖeka ko me. Oo, ɖe mialɔ̃ atsɔe
kem faa hena—faa hena minuti ɖeka koa? Mina míakpɔ nusia le afii,
amea ɖewo le amesiawo dome tso keke Georgia va afisia ɖe fiẽ sia
ɖeɖe ko ta, woayra woƒe dzi. Azɔ, nɔviŋutsu Georgia tɔ, kple Texas

tɔ kple afisiafi si mietso la, miɖo to kpukpui 5 lia sia. Mina míatɔ ɖe
edzi vie.

Esi woɖo mí ɖi ɖe—ɖe…
112 Ekae nye nyati “ɖe” ƒe gɔme, nyati “ɖe”? Egɔmee nye nane si gbɔ
míeyina ɖo, ɖe. “Meyina ɖe vudo gbɔ. Meyina ɖe zikpui gbɔ.” Humes,
ese ema mea? “Meyina ɖe kplɔ̃ gbɔ.”

Azɔ, Eɖo mí ɖi ɖe vixɔxɔ ta na eɖokui to Yesu Kristo dzi na
viwo, le Eya Ŋutɔ ƒe lɔlɔñu ƒe ŋudzedze la nu,

113 Ŋudzedze nenie gbegbe? Ameka ƒe ŋudzedze ye, ameka ƒe
nyonyo ye? Eya Ŋutɔ tɔ. Eya Ŋutɔ ƒe Lɔlɔñu nyuie na Eya Ŋutɔ ƒe
ŋudzedze!
114 Azɔ, nuka enye “vixɔxɔ”? Azɔ mina makpɔ esia azɔ, nyemenya
ne…Nyemele game kpɔ ge awu esia nu o, gake maka nu eŋu. Ekema
ne biabia aɖe li la, miate ŋu abiam emegbe vie ɣeaɖeɣi le gbedeasi
aɖe me, nane ko. Miɖo to. Wò vixɔxɔ la menye wò dzidzi o. Wò
vixɔxɔ enye wò dadaɖeɖoƒe. Esime wogbugbɔwò gadzi la, Yohanes
1:17, mexɔe se nenema, esime wodzi mí to Mawu ƒe Gbɔgbɔ me la,
míenye Mawu ƒe viwo. Gake woɖo mí ɖi. Azɔ afii enye nusi gbɔ medi
be makplɔ mi ɖoe, hena vi siawo le ŋkeke mamlɛawo me, mikpɔa.
Ɖe…Mikpɔea? Woɖo mí ɖi na (ɖe) vixɔxɔ ta.
115 Azɔ, azɔ míeɖo gbɔ vɔ. Azɔ, esiae nye nusi ɖea fu na
Pentekosteawo vie. Wogblɔna be, “Mekpɔ gbugbɔ gadzi! Woakafu
Aƒetɔ, xɔ Gbɔgbɔ Kɔkɔe!” Enyo. Mawu viwo míenye. Ele teƒe. Gake
menye numa gblɔm mele o. Mikpɔea, woɖo mí ɖi hena vixɔxɔ.
Vixɔxɔ, enye vi dada ɖe ɖoƒe.
116 Mete ɖe numa ŋu akpa, elabena Becky gblɔ nam be metena ɖe
eŋu akpa, Miete ŋu le nu sem le megbe o. Mele…
117 Mikpɔe, ɖevi ɖa. Ame nenie nya vixɔxɔ ŋuti sewo le Nubabla
Xoxoa me? Godoo ɖe, miekpɔ esia. Wodzina vi. Mexɔe se be meka
asi eŋu le mawunya aɖe me. Ekae nye ma, Gene, èɖo ŋku dzia? Ele
nyaƒokaa dzi. Oo, ekae nye ma? Me—me—me—meka nu eŋu. Oo, ɛ ̃
ɖe, meɖo ŋku dzi,Miɖo To Eyama. Miɖo To Eyama; viwo ƒe xɔxɔ.
118 Azɔ, le Nubabla Xoxoa me la, ne wo—ne wodzi vi le ƒomea ɖe me
la, Enye vi le esime wodzii, elabena edzilawoe dzii, enye ƒome la ƒe
vi kple nuwo katã ƒe domenyila. Azɔ, gake amehelae nyina ɖevi sia.
Galatiatɔwo, ta 5lia, kpukpui 17 lia ɖo 25 lia dzi. Esɔ gbe. Amehelawo
nyinɛ, amenyilawo, nufialawo. Azɔ, le kpɔɖeŋu me, ne wodzi vi nam
la, míagblɔ be, menye vifofo ke…
119 Ke susu ma tae le Fia Yakobo me la, ame nenie susu be woŋlɔe
woɖi kokoe ŋutɔ le Fia Yakobo ƒe Gɔmeɖeɖe me, ebe, “Le Fofo Nye
ƒe me la nutome geɖewo li”? Aƒe me, nutome geɖewo. Mikpɔea? Le
nyateƒe me, le—le ŋkeke siwo me woɖe Biblia gɔme na Fia Yakobo
la, aƒe nye “dziɖuƒe.” “Le Fofo Nye ƒe dziɖuƒe la nutome geɖewo li.”
Menye le aƒeme o, nutomewo, gake Woyɔe be dziɖuƒe ma ƒe Fofo.
Woŋlɔe Bibliaŋɔŋlɔe, le Biblia me la nenema wòle.

120 Ne agble gãa ɖe le fofo aɖe si keke de abɔklugui akpe ɖeka la,
alo nane loo bubu la, Amewo anɔ esi sɔgbɔ siwo nɔna afisia. Apatɔwo
anɔ esi le afisia siwo kpɔna eƒe alẽwo gbɔ, ɖewo anɔ esi le afisia siwo
kpɔna nyiwo gbɔ, ɖewo hã le esi le afisia siwo yina ɖe gbedzi lãnyiƒe
afima si didi agbadroƒe alafa ɖeka, eye ɖewo hã le kpuiƒe afisia siwo
kpɔna gbɔw̃o gbɔ, eye ɖewo hã le esi kpɔna tedzisɔwo gbɔ kple—kple
nu vovovowo keŋ. Ɖe—ɖeko fiaɖuƒe gãa ɖe le esi. Ke alia eƒe tedzi
sue la dzi aɖitsa ayi wo dometɔ ɖesiaɖe gbɔ aɖakpɔ alesi wole dɔa
wɔmi, alẽfu-kolawo kple nu ɖesiaɖe nenema. Ɣeyiɣi mele esi o…
121 Miete ŋu le ŋkɔ nye sem ne medzo le teƒe sia o. Ma—ma—madze
agbagba anɔ megbe afisia. Miete ŋu le ŋkɔ nye sem nyuie azɔa, afisia?
Milé ŋku ɖe eŋu.
122 Edo sɔ hedzo, heyi ɖaa, le agbagba dzem be—be yeakpɔ yeƒe—
yeƒe—yeƒe fiaɖuƒe la gbɔ. Eyata azɔ edi be…Via mae le nusianu si le
esi la ƒe dome nyi ge. Enye domenyila.
123 Eye ne wodzi mí ɖe Mawu ƒe Fiaɖuƒe me, to Yesu Kristo dzi
la, míezu Dziƒo domenyilawo, hadomenyila kple Yesu, elabena Exɔ
mía teƒe. Ezu míawo (nuvɔ)̃, bene míawo míate ŋu azu Eyama
(dzɔdzɔenyenye). Mikpɔea? Ezu nye bene mate ŋu azu Eyama,
mikpɔea, hadomenyilawo kple Eyama. Esɔ gbe, azɔ miɖo ŋku dzi
be, na mia dometɔ ɖesiaɖe ye.
124 Azɔ, miɖo ŋku dzi, Mawu ɖo mi ɖi, to nyanyaɖi me, bena
míegbɔna ɖe Esia gbɔ. Amesiame si se eme la, nekɔ asi yi dzi,
mikpɔea. Mawu, to nyanyaɖi me, ɖo wò ɖi be nava nɔ ŋugbedodo
Nyigba dzi. Nukae nye ŋugbedodo Nyigba na Kristotɔ egbe? Kɔ wò
asi yi dzi ko ne ènyae. “Ŋugbedodo la nye mia kple mia viwo tɔ, na
amesiwo le adzɔge ʋii la. Eye ava me be le ŋkeke mamlɛawo me,
Mawu ye gblɔe, bena Matrɔ Nye Gbɔgbɔ akɔ ɖe ŋutilã ɖesiaɖe dzi,
ɖe mia viŋutsuwo kple vinyɔnuwo dzi.” Eye le Yesaya 28:18, “Ɖoɖo
lanɔ ɖoɖo dzi, fli ɖe fli dzi; afii ʋee, gama ʋee. Lé nusi nyo la me
ɖe asi sesĩe. Elabena atsɔ nuyi si kɔkɔna kple aɖe tutɔ matsɔ aƒo nu
kple dukɔ sia. Eye dzudzɔ enye si, (Dzu—dzudzɔ la) sabat nyigba si
ke megblɔ be woge ɖe eme. Ke, le esia katã me la, wogbe toɖoɖo,
ke woʋuʋu ta hezɔ dzo, eye womedi be yewoa See o.” Mikpɔea?
Esɔ tututu.
125 Nuka wònye? Esɔ tututu kple amesiwo zɔ mɔ tso keke Kanaan,
alo tso Egipte, zɔ mɔ to gbedzi la katã, eye wova ɖo afisi te ɖe,
wogogo ŋutɔ be woɖɔ weintsetsewo siwo tso anyigba la dzi se.
Nɔviŋutsu, afima, amemawo di be matrɔ ema agbɔe, ema kuɖe
Hebrews 6 ŋu. Aleke mate ŋu awɔe ɖo? liƒodzi xɔsetɔ mawo, mele
edzi yi ge gbeɖe o! Womate ŋu ayi edzi o. Yesu gblɔ be.

Wogblɔ be, “Mía fofowo ɖu mana le gbeadzi.”
126 Eye Yesu gblɔ be, “Wo katã, amesiame, ku.” Ema enye womã ɖa.
Wo katã, amesiame, ku. Ele teƒe. Ebe, “Gake Nyee nye Agbe Bolo si
tso Mawu gbɔ va le Dziƒo. Amesi ɖu Abolo sia la, maku akpɔ o. Ele
teƒe. Ɛ,̃ amegã, Agbe Mavɔ le esi ne eɖu Esia, Nyee nye Agbe Ti ma
tso Eden bɔ la me.”

127 Azɔ, mikpɔea, amesiawo te ɖe eŋu ale gbegbe! Mikpɔea, ne miede
dzesii le Hebritɔwo 6 me, nyematrɔ yi edzi o, gake le Hebritɔwo 6
me, “Amesiwo wowɔ wozu gomekpɔlawo la, wote ɖe ŋu ŋutɔ, eye
woɖɔ Dziƒo nunana la kpɔ.” Wobɔbɔ nɔ afima, wokpɔ dɔyɔyɔwo va
me, wokpɔ amesiwo nɔ Mawu ƒe ŋusẽ te, wokpɔ agbe siwo trɔ, gake
womede asi Eme o. Gbeɖe, amegã. Gbeɖe, amegã. “Eye woɖɔ xexe
si le vava ge la ƒe ŋusẽ kpɔ; eye ne woadze agbagba be wogagbugbɔ
wo wɔ yeye to dzimetɔtrɔ me la, esi wònye be wo—be woklã Mawu
ƒe Vi la ɖe atitsoga ŋu yeye na wo ɖokui ta, eye wobu nubabla la ƒe
Ʋu si wotsɔ kɔ wo ŋutie la…”
128 “Mele hamea ɖe si xɔ kɔkɔewɔwɔ dzi se la me.” Esia nyo zi
alesi wòle zɔzɔm, gake mède didiƒe fũ o. Mikpɔea? Ɛ,̃ amegã. Gbedzi
kɔ wo ŋu. Ɛ,̃ nyateƒetɔe. Wokpɔ—wokpɔ akɔbli da kple a—akɔbli
vɔsamlekpui la, eye nu ɖesiaɖe le afima, kɔkɔewɔwɔ, gake woge ɖe
Palestinia hekpɔ dzudzɔ. Ɖe wome…
129 Mikpɔ Hebritɔwo 4 me ɖa, ɖe womegblɔ le afima be “Dzudzɔ
bubue oa”? Mawu wɔ ŋkeke adre eye wona dzudzɔ wo le ŋkeke
adreagbe. Afi bubu la eƒo nu le dzudzɔgbe ŋuti, “eye egbe le Dawid
me.” Emegbe Ena wo Dzudzɔ bubu, “Miva Gbɔnye mi amesiwo katã
le agbagba dzem eye agba le mia wum la, Nye la mana Dzudzɔ mi.”
Mige ɖe Dzudzɔ sia me! Elabena mi amesiwo ge ɖe Dzudzɔ sia me la
mídzudzɔ tso míaƒe dɔwɔwɔwo me abe alesi Mawu dzudzɔ tso Etɔwo
me le sabat dzi ene. Kakaɖedzitɔe. Afimae nye miaƒe sabat, Dzudzɔ.
Afima miaƒe Dzudzɔ vavãtɔ la le le ŋugbedodo Nyigba sia dzi.
130 Gbɔgbɔ Kɔkɔe enye ŋugbedodo na dukɔ la. Eye nukaŋuti wòle be
woadi mawunyagblɔla desuku nyagbalẽwo siwoe aɖe mɔ na wo be
woado atakpuiwo eye woakpa woƒe ɖa, asisi nu ɖe nuto, eye ŋutsu si
daa gaɖi henoa biya gblɔa dzefenyawo, eye woyia dzi anɔ nuwo wɔm
nenema, eye woyɔa wo ɖokuiwo be hame tɔwo? Nukaŋutie, woatsɔ
nane nenema eye woagbe Gbɔgbɔ Kɔkɔe ƒe amekpɔkplɔ! Nukaŋutie,
Biblia gblɔ be Mawu ƒe Nya ɖana wu ɣi ɖaɖɛ nueve si mãna ƒu me,
eye gɔ̃ hã dzime susuwo ƒe ʋɔnudrɔl̃a. Ɛ,̃ gɔ̃ hã eƒe tame susuwo!
131 Eye ne míelɔ̃ xexeame kple nusiwo le xexeame la, Mawu ƒe lɔlɔ̃
mele mía me ŋutɔ gɔ̃ hã o. “Ame geɖewo woyɔ, ʋee aɖe ko wotia;
elabena agbo la le bii eye mɔ la xaxa si kplɔ ame yina Agbe me,
eye gake ame ʋeea ɖewo li siwo kpɔnɛ. Ame geɖewo ava Gbɔnye
le ŋkeke ma dzi eye woabɔbɔ nɔ Fiaɖuƒe la me,” nenema Yesu gblɔ,
“kple Abraham, Isak kple Yakob. Ke fiaɖuƒe la me viwo la wotsɔ wo
aƒu gbe ɖe egodo, eye woagblɔ be, ‘Aƒetɔ, ɖe nyemewɔ nusia le Wò
Ŋkɔ me o ɖe? Ɖe miegblɔ mawunya o ɖe? Ɖe míenye Dɔkita Ale-
kple-ale kple Bubutɔ Ale-kple ale o ɖe?’ Nyemenya mi kpɔ o. Mite ɖa
le Gbɔnye, mi numadzɔmadzɔwɔlawo, Nyemenya mi kpɔ o. Menye
amesiame si le gbɔgblɔm be, ‘Aƒetɔ, Aƒetɔ,’ ayi ɖe eme o. Ke boŋ
amesi le Fofo Nye si le Dziƒo la ƒe Lɔlɔñu wɔm la, eyae nye amesi ayi
ɖe eme.”
132 Afima mieɖo, hele gegem ɖe ŋugbedodo Nyigba sia dzi. Aleke
míegena ɖe emee? Woɖo mí ɖi hena esia. Hame la, to Mawu ƒe
nyanyaɖi dzi, esi woɖo mí ɖi (hena nuka?) na Eƒe bubu, to Eƒe

amenuveve me, na ŋutikɔkɔe, kple subɔsubɔ kple Mawu ƒe ŋutikɔkɔe.
Papa, li gbaɖegbe ke le gɔmedzedzea me, heli le eɖokuisi, naneke
meƒo xlã Eyama o, edi nane si asubɔ, eyata Eɖo hamea ɖe doŋgɔ
heɖoe ɖi, eye hafi woaɖo xexeame gɔme anyi, hetsɔ woƒe ŋkɔwo de
Alẽvi la ƒe Agbe Gbalẽ me, esime woawo…ewui hafi woɖo xexeame
gɔme anyi, bena woava do hena Eƒe ŋutikɔkɔe kple Eƒe kafukafu le
nuwuwuɣi, esime woaƒo nuwo katã nu ƒu ɖe Ame ɖeka ma me, sie
nye Kristo Yesu. Whew! Ŋutikɔkɔe! Nenemae. Ɖeko ema nye…Eye
nua le afima tututu, nɔvinyeŋutsu, nɔvinyɔnu. Megate ɖa gbeɖe tso
Esia gbɔ o.
133 Mawu, to Eƒe amenuveve tiatia la me, yɔ wò. Mawu, to Eƒe
amenuveve tiatia la me, kɔ ŋutiwò. Mawu, Eƒe amenuveve tiatia
la kple Eƒe ŋusẽ me, nyrɔ̃ wò hetsɔ wò daɖe Dzudzɔ nyigba sia
dzi. Amesiwo geɖe Dzudzɔ sia me la wodzudzɔ tso woƒe tatra me.
Wodzudzɔ tso woƒe dɔwɔwɔwo me abe alesi Mawu dzudzɔ tso Etɔ
me ene. Wokpɔ dzidzɔ manyagblɔ, eye woyɔ fũ kple ŋutikɔkɔe! Agbe
ƒe Ati la ƒo se le wo me. Dzigbɔgbɔblewu, dɔmefafa, dɔmenyonyo,
dzidodo si nana xɔse, xɔse, tufafa, amewɔwɔ, kple bubuawo le wo
me. Agbe ƒe Ati la ƒo se le wo me elabena woƒe mɔkpɔkpɔ ku seke
ɖe Kristo Yesu me, Gbɔgbɔ Kɔkɔe ƒe ɖaseɖiɖi le ɖase ɖim kpakple
dzesiwo kple nukunu siwo dze xɔsetɔwo yome. “Dzesi siawo lakplɔ
amesiwo xɔe se la ɖo.” Ne wole yiyim la, woyɔa dɔ dɔnɔwo, wonyaa
gbɔgbɔvɔw̃o doa goe, woƒoa nu kple aɖeyeyewo, wokpɔa ŋutegawo.
Wo…Eye wozɔna kple Mawu, woƒoa nu kple Mawu. Gbɔgbɔvɔã ɖeke
mateŋu aʋã wo o, woli ke, woƒe ŋkuwo le…?…Woŋlɔ nu siwo le
wo megbe la be, wole yɔyɔ le dziƒo ƒe dzesiɖoƒe la yome tim le Kristo
Yesu me. Afima woɖo. Afima woɖo. Emae nye Hame ma.
134 Aleke wowɔ ɖo afima? Màte ŋu agblɔ be, “Enyo, Aƒetɔ, Ènyaa,
gbeɖeka medze siga yɔyɔ, eye medze anyi, ale mesusu be ma…” Oo,
gbeɖe, gbeɖe, gbeɖe, gbeɖee.
135 Ɖoɖoɖi! Eyɔ mí eye esi míedze Eyome lae nye ɣeyiɣi si me
míegblɔ be, “Mawu, míebu wɔna vɔ le mía ŋu. Meva míaƒe tame ŋutɔ
hã be míaɖe mía ɖokui o. Míetsɔ ha ƒe dzɔdzɔme, míenye hawo be
woadze egɔme.”
136 Heyi ɖe hakpo aɖe gbɔ eye nàkpɔ hanɔ tsitsi aɖe, agblɔ nɛ be,
“Azɔ, kpɔ afii, wò lãnɔ tsitsi, medi be magblɔ nyaa ɖe na wò. Menyo
na wò be nàno tsi ƒoɖi o.”
137 Agblɔ be, “Oink-oink.” Mikpɔea? Azɔ, numa katã ko nakpɔ le
ɖokuiwò ɖeɖe me. Nenemae tututu.
138 Nagblɔ be, “Aƒenɔ, medze be nado awu nenema o, ele be nado
awu nyuie. Ele ne be nàwɔ nu sia. Medze be nàyi aɖa…Medze be
miaɖo aɖidada sia anyi o. Mele be nàyɔ siga o. Medze be nàwɔ nu sia
o. Ametsia, mele be natsɔ nu ma o.”
139 Aɖo ŋu be, “Oink-oink. Mele esia me Oink-oink.” Uh-huh. “Oink,”
Ema katã koe wonya. “Enyo, mana nanya be nye kple wò mienyo sɔ.
Oink-oink!” Mikpɔea, wogbe Gbɔgbɔ Kɔkɔe ƒe amekpɔkplɔ, elabena

Biblia gblɔ bena ne mielɔ̃ xexeame alo nusiwo le xexeame la, Mawu
ƒe lɔlɔ̃ mele mewò gɔ̃ hã o.
140 Nukae wɔ wo ame tɔxewo? Minye dukɔ kɔkɔe. Nukae miewɔ?
Mido go le anyigba ma dzi be miage ɖe me. Miele Anyigba bubu
dzi. Aleke mieɖo afima mahã? Eyae nye ŋugbedodo Nyigba la.
Ŋugbedodo ka ƒomevi? “Ava me le ŋkeke mamleawo me, Mawu
ye gblɔe, Matrɔ Nye Gbɔgbɔ akɔ ɖe ŋutilã ɖesiaɖe dzi.” To Gbɔgbɔ
ɖeka me wonyrɔ̃ mí katã ɖe ŋugbedodo Nyigba ɖeka me. Amen.
Nɔviŋutsuwo kple nɔvinyɔnuwo, aleluya, kple dzi ƒe dzadzɛnyenye,
ŋuʋaʋã mele me o, fulelé mele me o, naneke o! Nyemetsɔ le me ne
nɔviŋutsu aɖe tra o, meka nusi wòwɔ o la, àyi ɖadii.
141 Meyi ɖadi nɔviŋutsu aɖe eteƒe medidi o, etra mɔ. Ɖekakpui aɖe
gblɔ nam be, ebe, “Ɖe asi le gbevu ma ŋu neyi. Megade nu me nɛ o.”
142 Megblɔ be, “Ne meva ɖo teƒea ɖe si nye dzi magate ŋu ayi kple
nɔvinyeŋutsu o la, ekema game su nam be mayi ɖe vɔsamlekpui gbɔ,
elabena mege tso amenuveve si me.” Megblɔ be, “Mayi zi alesi gbɔgbɔ
gale eƒe lãme la, eye malé le le mɔa dzi afiaɖe.” Ɛ,̃ amegã. Ke melée,
aleluya, kplɔe gbɔe. Ɛ,̃ amegã. Etrɔ gbɔ va alẽha la me dedie azɔ. Ɛ,̃
amegã. Anye ne atra mɔ kakaɖedzitɔe abe xexeame ene.
143 Ɣeyiɣia ɖe va yi esime mekpɔ nyɔnu sue ma bɔbɔ nɔ afima, eye
setɔ sheriff yɔm, gblɔ be, “Nukaŋutie, ele be wòanɔ kotokuwu me.”
Ebe, “Ele tatram, eƒe tagbɔ le gbegblẽm.” Eya—eya la, wodae ɖe
amedzrodzeƒe. Wova.

Megblɔ be, “Ema sɔ gbe.”
144 Megblɔ be, setɔ la gblɔ be, “Nukaŋutie, Billy!” Medze sii nyuie,
eye medze sii tso nye ɖevi me ke. Egblɔ be, “Ne nane li la mate ŋu
awɔe be makpe ɖe ŋuwò.”

Megblɔ be, “Ema sɔ gbe.”
Ebe, “Nàte ŋu akpe ɖe eŋua?”
Megblɔ be, “O, gake Eyama ate ŋui.” Megblɔ be, “Lala vie.”

145 Ale wokplɔe do goe yi afima. Ke edzo eteƒe medidi o, le ŋutifafa
me. Nukae nye nua? Míedo gbe ɖa ɖoɖa ɖe eyome. Amen! Ale
gbegbe wònɔ…
146 Wogblɔ be, “Èdi be yeayɔ dɔkita?” Wogblɔ na srɔãŋutsu nenema,
“Èdi be yeayɔ dɔkita?”
147 Ebe, “Dɔkita mate ŋu awɔ naneke nɛ o.” Eye le teƒe nenema. Edze
aɖaʋa; dɔkita mate ŋu awɔ naneke nɛ o.

Ebe, “Míaƒe mɔkpɔkpɔ ɖeka hɔ̃ lae nye be míaɖo afima.”
Eye wogblɔ be, “Billy, nyemese ema gɔme o.”
Megblɔ be, “Nyemekpɔ mɔ be nàse eme o, mikpɔea. Nyemekpɔ

mɔ be nàse eme o.”
148 Gake, oo, míatɔwo, nenema ke nye hã nyemese eme o! Gbeɖe.
Gake, nɔviŋutsu, Mawu le Dziƒo…Metra yi didiƒe, dzo ʋĩ kpɔ ɣeaɖeɣi,
Nane va dim. Amen! Menye ɖe medi be mava ta o, gake, gbeɖe, Nane

va dim. Elabena hafi woaɖo xexeame gɔme anyi la, Mawu ɖo ɖi,
aleluya, bena míava nye Etɔ, hena Eƒe bubu kple ŋutikɔkɔe. Miɖo to!
Amesiwo Wònya ɖi la, Ewɔ nuka? Eyɔ wo. Ele teƒea? Ɖe Wòyɔ wòa?
Ɛ̃ ɖe! Nukaŋutie Wòyɔ wò? Enya wò ɖi. Amesiwo Wònya ɖi la, Eyɔ
wo; amesiwo Wòyɔ la, Etso afia na wo. Ele teƒea? Eye amesiwo Wòtso
afia na la, Ekɔ wo ŋuti! Amen! Nenemae Biblia gblɔ. Amesiwo Wònya
ɖi la, Eyɔ wo. Dzidzime ɖesiaɖe la! Amesiwo Wòyɔ la, Ekɔ wo ŋuti
xoxo. Nukae? Mina maxlẽ Ŋɔŋlɔã le afisia. Esɔ gbe.

Esime woɖo wo ɖi hena viwo ƒe vixɔxɔ zu vi to Yesu Kristo
dzi na eɖokui, le Eya Ŋutɔ ƒe ŋudzedze nu…
Bene woakafu Eyama ƒe ŋutikɔkɔe…

149 Oo, mise egɔmea? Bene woakafu Eƒe ŋutikɔkɔe! Bena Wòate ŋu
anɔ anyi le ɣeyiɣi Mavɔ siwo ava va la me, eye Eviawo lanɔ ɣli dom
be, “Abba, Fofo! Abba, Fofo!”
150 Eye Mawudɔlawo agblɔ be, “Nuka gblɔm wole? Nuka ƒe nya
gblɔm wole?”
151 Woɖee fia wònyakpɔ ŋutɔ le vi bubu la me. “Mebu tsã.” “Vinye
enye sia. Ebu tsã ke azɔ wokpɔe. Eku, ke egale agbe. Mitsɔ nyivi dami,
awu ʋlaya nyuitɔ, kple asigɛ vɛ ne miade asi nɛ. Eye mina…” Mewɔ
yaa o esime ŋkeɣletiviwo katã dzi ha la, Mawu ƒe viwo katã gli kple
dzidzɔ, Esime wokpɔ ɖeɖekpɔkpɔ ƒe ɖoɖo la, Mawu nɔ woƒe ŋkɔwo
dem Agbalẽ me hafi woɖo xexeame gɔme anyi.
152 Azɔ miagblɔ be, “Calvin xɔ nane dzi se nenema.” Nyemexɔ Calvin
dzi se o. Calvin nye hlɔd̃ola. Calvin wu ame le esi wònyrɔ̃ ame le
Yesu ƒe Ŋkɔ me la ta. Gbevu wònye, dzimetɔtrɔ hiã na, ye ŋutɔ.
Ɛ,̃ amegã. Gake nusi wògblɔ, kuɖe nanewo si wògblɔ ŋuti la, nye
nyateƒe. Miga…gake nusi wò…Eƒe nuwɔna, amea ɖe si wu ame ɖe
nane ta nenema tɔgbe la, enye nu dziŋɔ ŋutɔ, enye nuvɔ.̃ Esɔ gbe.

Esime wò na wogba go na mí…
153 Oo, milala, nyemeɖo ema gbɔ o “vixɔxɔ,” alo meɖoa? Metsi
megbe akpa? Ago miakpɔ nusi gblɔm gaƒoɖokui ma le le dzi afisia
ɖa, ga nenie me míele. Esɔ gbe. Miga—migana míaxɔ minuti ewo ko
le amesiawo si tso didiƒe ke la ta. Mikpɔe. Mikpɔe.
154 “Vixɔxɔ,” mina mafia mi alesi wowɔnɛ azɔ. Fiaɖuƒe gãa ɖe le
vifofo aɖe si, enɔ sɔ dzi ɖi tsa. Azɔ wodzi viŋutsu nɛ. Oo, dzi dzɔe ale
gbegbe! (Ema nye Mawu.) Eyata minya nusi vifofo ma wɔna? Edina
vinyila nyuitɔ, amehela. Minya nusi enye amehela, alo mienyae oa?
Enye sukunufiala. Edina sukunufiala nyuitɔ kekeake si wòate ŋu akpɔ
le dukɔa me. (Eye ale míele yiyim azɔ, miɖo to.) Ke edi sukunufiala
nyuitɔ kekeake si wòate ŋu akpɔ. Menye amea ɖe si nye amekuku ƒe
ɖa ko o, edi bena ye vi nazu ame ɖɔʋui vavã.
155 Ɖe miedi be mia viwo woanɔ nenema? Tsã ɖe, nu nyuitɔ kekeake
si miate ŋu ana wò! Ɛ,̃ amegã. Ekema ne dzɔdzɔme me la buna
nenema ɖe, nuka miesusu be Mawu ya nabu le Eviawo ŋuti? Nyuitɔ
kekeake si Wòate ŋu akpɔ.

156 Ekema, edina amea ɖe si anye anukwaretɔ. Azɔ, mele amea ɖe…
medi amea ɖe si agblɔ be, “Azɔ, kpɔ ɖa, me—me…Suetɔ, wò la wɔ
nusianu si dzro wò la faa, lɔlɔã.” “Oo, ɛ,̃ fofo, uh-huh, ele dɔ wɔm
nyuie, ɖevi nyuia ɖe wònye.” Be woali asi dzime nɛ vie eye woaxɔ
xefu ɖe eƒe kuku me. Gbeɖe, gbeɖe. Nenem me la woanyae fifi laa.
Tsã ɖe. Edina amea ɖe si ato nyateƒe. Ne ɖevi ma le nu wɔm nyuie
la, wògblɔe nɛ. Ne menye nenem o la, agblɔe nɛ nusi mele dzi yim
nyuie o.
157 Ke ne anyigba dzi fofo aɖe abu nenema la…Ɖe miawo miadi be
ame neɖi anukware na mi, be sukunufiala naɖi anukware na mi kuɖe
mia viwo ŋuti oa? Tsã ɖe. Enyo, nuka miesusu be Mawu ya buna? Ke
Enya; miawo mienya o, Eya nya. Míeɖo seƒe, miate ŋu anya agblɔ o.
Gake Eya nye seƒemanɔsitɔ eye enya.
158 Ekema, minya nusi Fofo la wɔa? Megblɔ gbeɖe kpɔ be, “Mayi adi
papa aɖe be woakpɔ Vinyewo dzi o.” Eye Megblɔ hã be, “Mayi ɖadi
bi—bishɔf aɖe o.” Gbeɖe, gbeɖe. Mewɔ nenema o, elabena Enya be
papa ava da ƒu, nenema kee nye bishɔf hã. Mikpɔea? Megblɔ gbeɖe
kpɔ be, “Mayi ɖadi dzikpɔla gãa ɖe be woakpɔ Nye hamewo dzi o.”
Gbeɖe, gbeɖe.
159 Etsɔ Gbɔgbɔ Kɔkɔe. Eyae nye Eƒe Amehela, uh-huh, be wòanyi
Eviawo. Esɔ gbe. Ekema aleke wɔ ge miala anya be Gbɔgbɔ Kɔkɔe la
nyae mahã? Eƒoa nu to amegbetɔ ƒe nuyiwo dzi. Aleke wɔ ge miala
anya be Nyateƒe gblɔm Wòle mahã? Ne miekpɔ Gbɔgbɔ Kɔkɔe le nu
ƒom to nuyi siwoe gblɔa Nyateƒe tututu ɣesiaɣi, si gblɔa nu daɖi eye
wova me pɛpɛpɛ, abe alesi Samuel gblɔ ene be, ekema mianya be
enye Nyateƒe. Evana me alesi dze. Elabena Mawu gblɔ be, “Ne eƒo
nu eye nusi wògblɔ la meva me o la, migaɖo toe o, elabena Nyemeli
kplii o. Gake ne eva me la, enyo, ekema miɖo toe, elabena Meli kplii.”
Mikpɔea? Mikpɔe vɔ. Nenemae Wòwɔnɛ.
160 Azɔ, tete Wòaɖi tsa aƒo xlã. Azɔ, nuka miesusu be Amehela
ma nagblɔ ne ele be Wòayi Fofo la gbɔ? Aɖagblɔ be, “Vi—Viwòwo
ƒe nuwɔnawo dziŋɔ. Magblɔe na Wò, Viwò ŋutsuvi ma, ezu, hum,
ezu agblãdzela. Ezu dɔaɖekemakpɔwɔetɔ, nyemekpɔ amea ɖeke kpɔ
nenema o! Míatɔwo, Ènya nusi wòwɔna? Eye Viwò nyɔnuvi ma!
Oo, whew, nyemenya nuka koŋ Nàtsɔe awɔe o. Hmm. Enyo, Minya
nukaea? Eƒe kpɔkpɔme le abe ɖe wò…Esisia nu ɖe mo abe nyɔnuvi
siwo le afima la dometɔa ɖe ene. Filisitɔwo. Ɛ,̃ Amegã, edina be yeawɔ
nu tututu abe alesi wowɔnɛ ene.”

“Vinye nyɔnuvia?”
161 “Ɛ,̃ Viwò nyɔnuvi.” Nenemae wòle be Gbɔgbɔ Kɔkɔe nagblɔ kuɖe
hamea ŋuti egbe. Mewɔ yaa be miagate ŋu akpɔ nyɔnyɔ̃ o. Mikpɔea?
Azɔ, nyateƒee.

“Eka kuɖe Viwò ŋutsuvi ya ŋu? Huh? Nu ɖeka koe.”
“Nukaa?”

162 “Enyo, Ènya Ègblɔna kokoko bena alẽ mawo naɖu gbe le lãnyiƒe
ma le dzi afima aɖu alẽwo ƒe Nuɖuɖu ma le dzi afima. Ɛ̃ ɖe, Einya

nusi wòwɔa? Ekplɔ wo yiɖe gbevɔẽ ƒe ta si le dzigbe afima gbɔ. Ɖeko
wòkplɔ wo yi afima hegblẽ wo ɖe afima le tɔ sue la me, eye wòaɖe
asi le wo ŋu womlɔ afima le gbevɔẽ ƒe ta ma me, woanɔ wilotimakpa
ɖum, ke woade ahe ale gbegbe be womagate ŋu atso ado go le afima
o.” Emae nye bishɔfwo, kplɔla siwo gbe eƒe Ŋusẽ la. “Enyo, mato
nyateƒe Nàwò, nyemekpɔ alẽwo ƒe ha aɖe siwo lulu nenema gbegbe
le Nye agbe o.” Esia medzɔ dzi nɛ o. Gbeɖee. “Ke Ènya nuka yea? Nyi
siwo le dzigbe afima, Ènya È—Ègblɔ na wo be minyi wo kple—kple
yevugboma si le afima, Ènyaa, be woada ami mahã?”

“Ɛ̃ ɖe.”
“Ènya nusi wotsɔ le wo nyima?”
“O.”

163 “Ŋugbe tsatsra xoxo mawo. Ɛ̃ la. Ena be woɖo habɔbɔwo kple
nusianu me. Makpɔ ɖeke si ɖi Wò agbe o. Makpɔ ema tɔgbe aɖeke
le Wò agbea me katã o. Ènya nusi wɔm wòlea? Ado go yi afima anɔ
siga legbe aɖe yɔm, adidi kɔ ɖe ŋgɔ. Ena be srɔã si li kplii la, ele
atakpuiwo dom tututu abe alesi Filisitɔwo wɔna le wo gbɔ afima ene.
Ɛ̃ la.” Gbedeasi ma tɔgbe wòle be Gbɔgbɔ Kɔkɔe nàtsɔ yi le egbe hame
la ŋu. Azɔ, nuka miesusu kuɖe eŋuti?
164 Eyae vixɔxɔ la. Nuka Wò…Wòwɔ? Eɖo mí—mí ɖi hena vixɔxɔ.
Ena mí Gbɔgbɔ Kɔkɔe; gake, milala vie, vixɔxɔ, eya ŋuti míele nu ƒom
le. Vixɔxɔ!
165 “Enyo, Minya nusi wòwɔna? Bishɔf la va yina nyitsɔ, hegblɔ be.
Enɔ dɔyɔyɔ takpekpe via ɖe wɔm le afima, eye bishɔf va to eŋu. Ŋutsu
aɖe, nɔviŋutsu aɖe va afima henɔ gbe dom ɖa ɖe dɔnɔwo ta. Eye
wògblɔ be, ‘Wòe tɔ te numa!’

“‘Oo, oo, yoo, tɔnye bishɔf, mawɔe nenema.’
“‘Mègawɔ ɖeka kplii o.’
“‘Oo, kpao, kpao, tɔnye bishɔf, kura koŋ o.’

166 “Ke nye esi va be magblɔ Nyateƒe nɛ si tso Wò Nya la me tẽ.
Mikpɔea, eyae nye Esi. Mexlẽ Wò sewo nɛ nusi tututu wòawɔ, ke
egbe toɖoɖo. Egblɔ be, ‘Oo, ema nye agbenɔɣi bubu tɔ, ɖevi bubu
tɔe ɣeyiɣi bubu tɔe. Ema mefia be nyee o.’” Ye koe èkpɔ ma. Numa,
azɔ nye Nyateƒee, xɔñyewo. Azɔ miekpɔ afisi hame la da edada ɖe
ɖoƒe ƒu le, nusita míekpɔ nyɔnyɔ̃ o, nusita nuwo mele ŋgɔ yim na mí
o? Numa gbɔ wotso.
167 Yosua gblɔ be, “Gad, medi be nà…afisia tututue nye wò nɔƒe le
ɖoɖotagbalẽ la nu, wò nɔƒe la le afisia, afisia tututu. Wò ge ɖe afisia,
Gad, eye nanɔ afisia. Benjamin, wò yi ɖe afisia. Ke azɔ la mi katã minɔ
adzɔge le Filisitɔwo ƒe liƒo ŋu.” Ke Yosua trɔ va, wowoe esi le go kemɛ
dzi le Filisitɔwo dome, hele azã gãa ɖe ɖum, le ɣe ɖum ko nenema,
eye nyɔnuwo katã sisi nu ɖe ŋuti keŋ, le ɣe ɖum ƒoxlã hele agbekɔkɔ
ɖum. Eye Yosua ku ta me, hegblɔ be, “Azɔ nuka?” Azɔ numa tututue
le dzɔdzɔm; menye wo katãe ya o, akpe na Mawu, menye wo katãe
o, gake akpa gbogbotɔa. Esɔ gbe.

168 Azɔ nukae va me ɣemaɣi? Emae nye nusi dzɔ. Ɖe miesusui kpɔ
alesi ŋu kpe Ame ma, Gbɔgbɔ Kɔkɔe, le Fofo la ŋku me esime wòle
nɛ be Wòagblɔ nenema? Oo, míatɔwo! “Me—me—megblɔe nɛ, gake
e—e—egbe Esese. Megblɔe nɛ nenema, eye megblɔ nɛ be woŋlɔẽ
ɖe Agbalẽ la me nenema tututu. Mekplɔ—mekplɔ osɔfo sue aɖe va
to afima hefia nui bena Yesu Kristo nye eyama ke etsɔ, egbe, yi
ɖe mavɔmavɔ me. Ke Ènya nukaea? Eɖe mɔ be—ɖe mɔ be gbɔ-̃
nyila xoxoe mawo dometɔ ɖeka va afisia heva gblɔ nɛ be numa nye
agbenɔɣi bubu tɔ. Mikpɔea? Ke ele ʋeʋem kũu kple gbɔt̃sui ƒe ʋeʋe,
hafi va ɖo afima, Ènyae, siga sɔŋ, ke Ènyaa, kple nenem nuwo, le
ʋeʋem kũu le eŋu esime wòva ɖo afisia. Mikpɔea? Gake magblɔe
Nawò hee, gbɔ-̃nyila ma xɔ sika dzesiwo ɖe eɖokui ŋu fũ, elabena,
magblɔe Nawò hee, ne Èŋlɔ eƒe ŋkɔwo ɖe nyadzɔdzɔgbalẽ me la, axɔ
(eƒe agbenɔnɔŋutinya la) amã pépa la me hafi nàxlẽ eƒe bubuŋkɔwo
vɔ. Ɛ,̃ Amegã, ɖe wolɔña eƒe nya gbɔ le dukɔa me afima vavã, gakea,
magblɔe Nàwò hee, menya alesi wonyina alẽwo kura koŋ o. Nu ɖeka
nye ma ku ɖe eŋu. Egbe kura be yemaɖo Tom o,” nenema Gbɔgbɔ
Kɔkɔe gblɔ. “Medze agbagba be magblɔ nɛ be Ènye eyama ke etsɔ,
egbe, yiɖe mavɔmavɔ me, gake e—egbe kura. Yee nye vɔvɔñɔtɔ gatɔ
wu si Mekpɔ le Nye agbe me. Ɛ̃ la. Ke hamea tsɔe wɔ dzikpɔlagã,
bishɔp, kple bubuawo, amewo katã ɖoa toe. Ke gawu Ènya nukaea?
Wotsɔ nenem…wotsɔ nu xoxoe sue mawo si le wo si le afima woyɔna
be ‘televizn.’ Nàʋu nu xoxoe sue la nenema, eye—eye nyɔnu mawo
woado anɔ woɖokuiwo trom, ado awu afãkpleafã. Eye, Ènyaa, geɖe
le Viwo nyɔnuviwo dome srɔ-̃…”

“Oo, kura koŋ o!” Mikpɔea?
169 Ebe, “Ɛ,̃ wowɔe. Ɛ,̃ wole ewɔm. Hum. Ɖewo le wo dome le ɣli
dom ɖe nyɔnyɔ̃ ŋu, Fofo, ɖewo le wo dome le edim vavã. Ɖewo le wo
dome le zɔzɔm le fli me vavã, ɖewo le wo dome tsi tre ɖe Nya la me
nyateƒetɔe alesi ko woate ŋui. Bubuwo la, Nyemenya nuka magawɔ
o, wotra—wotra mɔ yi afima. Ènya nusi ame kemɛwo wɔna? Woɖua
fewu le wo ŋu, anɔ gbɔgblɔm be, ‘Wonye tsukunɔwo ƒe hatsotso ko.’”

“Enyo, numa wɔna be Mesea veve ŋutɔ.”
170 Gake azɔ mina míatrɔ nukpɔkpɔa. Azɔ Fofo la, Via nye ɖevi nyuie.
Fofoa ɖaa—ɖaasi la, Amehela la esi, Gbɔgbɔ Kɔkɔe. Mɔ ɖesiaɖe si
Gbɔgbɔ Kɔkɔe, Egblɔ be, “Mele toto ge la,” Amehela la be, “Mele…”
171 Ɖevi la bena, “Mazɔ tẽ Kpliwò. Mayi tẽ Kpliwò.”

“Oo, toa la kɔkɔ ŋutɔ, vinye.”
172 “Mayi kpli Wò tẽ. Meka ɖe Dziwò. Ne ɖeɖi dze ŋunye tete la, Akɔ
nye asi ɖe dzi além ɖe asi yii.”

“Evɔ dzatawo le toa dzi afima!”
173 “Mewɔ naneke o zi alesi Wò la neli kplim, metrɔ naneke kura
koŋ o. Mazɔ tẽ ayi Kpliwò.”

“Fuɖeamewo le toa dzi afima, agakpewo dzi ɖiɖina.”
174 “Nyemefɔ le me o, zi alesi Wò la èlé nye asi ko, mazɔ tẽ ayi
Kpliwò. Mazɔ tẽ ayi Kpliwò.”

“Oo, minya nukaea? Fofo Wò wɔna nenema, mikpɔea. Esia nyo.
Ɛ,̃ amegã.”
175 Elia va ɖo toa tame afima. “Oo,” Egblɔ be, “Ènya nusiea, Fofo?
Viwò la le abe ɖe wokae le ŋuwò ene. Ele pɛpɛpɛ, afia ɖeke mesusɔ
o abe Wò ene. Ɖesiaɖee nye Nya si Nègblɔ la, egblɔna ‘amen’ ƒu
Edzi. Me—mena woʋui le Eƒe Biblia me nyitsɔ va yi, ke Egblɔ be,
‘Yesu Kristo nye eyama ke etsɔ, egbe, yi ɖe mavɔmavɔ me.’ Ènya
nusi wògblɔa? Edo ɣli do eƒe asiwo ɖe yame, gblɔ bena, ‘Aleluya!
Amen!’ Oo! Ke Ènya Egblɔ le afisia, le—le Wò Nya la me, Ènyae,
afisi Ègblɔ le be, ‘Dɔ siwo, amesi xɔ Dzinye se la, dɔ siwo Mewɔna la
eya hã awɔe’?”
176 “Ɛ̃ ɖe, Meɖo ŋku dzi be Meŋlɔ Ema na Vinye. Ɛ̃ ɖe, Meɖo ŋku dzi
be meŋlɔ Ema.”
177 “Oo, esime wòkpɔ numa la, ɖeko wòdo ɣli heti kpo yi dzi kple
anyi, do aƒa be, ‘Aleluya, Aƒetɔ. Ɖe xexeame katã ɖa le menye.
Nawɔm abe Ema ene!’ Ɛ,̃ Amegã. Kple numawo katã si wòwɔ!”
178 “Oo,” Fofo la gblɔe be, “Me—Mekpɔ dzidzɔ le ɖevi ma ŋu. Emae
nye ɖevi nyui. Esɔ gbe. Wò ŋku nenɔ eŋu na ƒea ɖewo sinu, kpɔ alesi
wò—kpɔ alesi wòle agbagba dzemee, kple alesi wòle ŋgɔgbe yi mee.”
Le ɣeyiɣia ɖe megbe la ƒewo va yi. “Aleke wòle edzi yimee?”
179 “Oo, míatɔwo, gɔ̃ hã ele tsitsim le amenuveve me! Oo, míatɔwo!
Ɖeko wòle…Eƒe anake le bibim ŋutɔ. Nyee le egblɔm Nawò, vavã
la e—ele…Nukaŋutie, ekplɔna alẽawo, ate ŋu ale be na wo ko—
ko abe alesi Ewɔnɛ ene. Mana ƒudziŋɔto wo akpɔ gbeɖe o. Menana
atsatsragbe wo gbeɖe o. Ne wonya va egbɔ, gblɔ bena ‘míedi be
míaɖo hamea me la’; egblɔna bena, ‘Mimia nu, numa mehiã mi o!
Gbeɖe, amegã. Nusia ye hiã mi, “Mitrɔ le miaƒe dziwo me eye miana
woanyrɔ̃ mi, mia dome amesiame, le Yesu Kristo ƒe Ŋkɔ dzi, hena
miaƒe nuvɔw̃o ƒe keke. Miaxɔ Gbɔgbɔ Kɔkɔe ƒe nunana.”’ Ɛ,̃ Amegã,
nenema wogblɔna.”

“Oo, egblɔ nenema vavã?”
“Ɛ,̃ Amegã, egblɔe vavã.”
“Enyo, nenema tututue Meŋlɔ̃ Esia daɖi.”
“Nenema tututue wògblɔ Esiae.”
“Hmm!” Ɛ,̃ Amegã.

180 “Wo dometɔa ɖewo gblɔ be, ‘Milala le Yerusalem dua me vaseɖe
esi woado ŋusẽ na mi tso Dziƒo. Esime Gbɔgbɔ Kɔkɔe ɖi va mia dzi
la, mizu ɖaseɖilawo Nam le Yerusalem, Yudea kple Samaria, kpakple
xexeame ƒe mlɔenuwo ke.’ Ne exlẽ esia la, edoa aƒa be, ‘Aleluya, emae
nye nusi hiã mi!’ Ènya nusi wòwɔna? Ena wonɔ afima vaseɖe esime
woxɔ Esia, evɔ, enɔ anyi kpliwo.
181 “Eye ne wode asi nyahehe la, egblɔna bena, ‘Whoop, whoop,
whoop, milala vie, milala vie. Gbɔt̃suwoe wɔna nenema, menye
alẽwo o. Mikpɔea? Mikpɔea?’ Oo, ɣea ɖewo ɣi la wodoa dɔmedzoe ɖe
eŋu, gake elia asi dzime na wo vie ko ɖeƒomevie, agblɔ be, ‘Milala vie,

sh-sh, sh-sh, sh. Ɖesiaɖe nyo.’ Xoxoxo la enya alesi wòakpɔ alẽawo
ta. Ɛ,̃ Amegã, Mele gblɔm Nawò.
182 “Ènya nukaea? Mekpɔ Arkbishɔp asimesi Ale-kple-ale gblɔ nɛ
bena ‘mate ŋu ava du sia me ava wɔ takpekpe o.’ Gake, Ènyaa,
Mekplɔe ɖeƒomevie, Megblɔ nɛ be, ‘Heyi alekekee hã.’ Mikpɔea?
‘Gbugbɔ ɖe nyaƒoka siawo le eme, eye mègaɖe asi le wo ŋu woaɖo
ɖa o.’ Míeyi alekekee hã! Mieyi ɖe du siwoe le afima la me, wobe,
‘Enyo, míele asi de-…’
183 “Ke Ènyaa, abosam va do ɖe afima, bena, ‘Meka atam na mi
mate ŋu axe mɔ nɛ ɖe dua godo.’ Megblɔ be, ‘Màte ŋu awɔe o. Ne
Megblɔ nɛ be neyii la, ayii. Meka atam nawò be ayii.’ ‘Gbeɖe, gbeɖe,
gbeɖe, gbeɖe, gbeɖe, magblɔe nɛ. Mayi ɖe afima agblɔ be, “Azɔ, nye
agbasiviwo katã, mi katã miva ƒoƒu. Migadi wɔtsominuwɔwɔ aɖeke
le afisia o, Mawume dɔyɔyɔ nye nu mawo katã kple Gbɔgbɔ Kɔkɔe
ƒe nya mawo. Emawo nu va yi xoxo kple apostoloawo ƒe gbaɖegbe
ke. Minya be numa meɖe via ɖeke, tsã ma o.”’ Hele agbagba dzem be
yeana atsatsragbe wo woaɖu, nu ɖesiaɖe nenema. Woawo…
184 “Gake, Ènya nukaea, eyi afima tututu meka nusie o. Eyi afima
tututu hede asi yovugboma ɖoɖoɖa, tso…Eye Ènya nusiea, alẽ mawo
de asi eɖuɖu me, wode asi ami dede me alesi woate ŋui. Ɛ,̃ Amegã.
Esime wole dɔyɔyɔwo kple takpekpewo wɔm la ke, Ènyaa, geɖee siwo
metsi o la woho. Nukaŋutie, woakpɔ gbɔ be ne yewokpɔ gbe ƒuƒu ta
ɖeka abe yovogboma. Ènya nusi wowɔ kplia? Nua vivi ale gbegbe be
woʋu du yi woƒe aƒelikawo gbɔ, gblɔ bena, ‘Miɖɔ Nusia kpɔ! Miɖɔ
Nusia kpɔ! Miɖɔ Nusia kpɔ!’ Mikpɔea, yaƒoƒo si nɔ afima la vivi ŋutɔ
abe esi le afisia fifi laa. Afii Ele afii tututu. Afii tututu Wòle, mikpɔea.
‘Mitrɔ le miaƒe dzime ko, mia dome amesiame, eye woanyrɔ̃ mi le
Yesu ƒe Ŋkɔ me, mikpɔea, miaxɔ Gbɔgbɔ Kɔkɔe. Eli na amesiame si
le edim, neva, neva afisia be wòakpɔ nusi Biblia gblɔ.’ Mikpɔea? Eye
ɖeko wonɔ ɣeyiɣi nyuiwo ŋudɔ wɔm le afima.”
185 “Oo, Vinye lae ma! Vinye ŋutsuvi lae ma. Enyo, Èsusu be etsi
nyuiea?”
186 “Ɛẽ. Meka ɖe dzi,” Gbɔgbɔ Kɔkɔe la ɖo eŋu. “Mewɔ dodokpɔwo
nɛ. Xɔ,̃ Medoe kpɔ to mɔ sia dzi, doe kpɔ to mɔ ma dzi. Mehee ƒu
aba dzi, kple dɔléle, Megbɔdzɔe. Metu afɔ edzi, Meɖe mɔ abosam
tu nusianu si wòate ŋu awɔ la kpakplii, egafɔna gbɔ nenema ake.
Ele dzi ko nenema. Mikpɔea, egayi dzi ko nenema. Mena wòdze dɔ.
Mewɔ esia. Melé ƒu abadzi le dɔyɔƒe. Mekplɔe yi egodo afima mewɔ
sia, mewɔ ema. Mena srɔã tsitre ɖe eŋu, Mena eƒe aƒelikawo tsitre ɖe
eŋu, Metrɔ nusianu ɖe eŋu. Numawo metrɔ naneke kura o. Egblɔ be,
‘Ne Ewum hã, magaɖo ŋu ɖe Eŋu.’ Mewu eƒe ƒometɔ la. Meɖe esia ɖa,
Mewɔ esia, Mewɔ esia katã, Mewɔ esia, ema, ekemɛ. Ke egatsi tre sesĩe
kokoko, ‘Ne Ewum hã, magasubɔ Eyama tsã! Enye tɔnye!’”
187 “Oo! Enyo, Mexɔ se be edze be míakplɔe yi egodo afiaɖe yi teƒe
sue tɔxɛ aɖe eye míawɔ vixɔxɔ.”
188 Azɔ, ne vifofo, le Nubabla Xoxoa me, se be ye vi tsi xɔ ƒe, hevivi
dze hena vixɔxɔ. Hena! Wodzii wònye vi, gake, ne ezu viŋutsu keŋ

azɔ. Ke ɣemaɣi la womeganye ɖevi ko azɔ o, ŋutsuvi gbɔlo ko o,
vaseɖe esi woatsi keŋ aɖe nusi wonye la fia. Ekema, ayɔe va.
189 Azɔ afisiae míele, hame. Miesɔ gbea? Azɔ gamea yi vie, amesiame
neɖu eƒe asibidɛ, mide fe miaƒe luʋɔ, ne miaho miaƒe dzi le dɔme,
hena minuti ɖeka. Mikpɔea? Azɔ míele hame la da ge ɖe ɖoƒe. Azɔ
ne hamea ɖo teƒe ma la, Egblɔ be, “Manase, tɔwoe nye afisia. Efrayim,
wò nɔ afisia.”
190 Emegbe akplɔe yi ɖe teƒea ɖe, vifofo la wɔna nenema, eye wòana
wòabɔbɔ teƒe kɔkɔa ɖe abe esia ene, eye wòwɔna kɔnu, eye amewo
katã vana. Eye wòagblɔ be, “Medi be amesiame nanya be esiae nye
vinye, eye mexɔ vinye la. Ke medi be amesiame nanya, tso fifia yina,
bena eƒe ŋkɔ…Medo awu nɛ, awu tɔxɛ nɛ. Eye medi be mianye bena
eƒe ŋkɔ kpɔ ŋusẽ le gaxɔgbalẽ ɖesiaɖe dzi ko abe tɔnye ene. Enye
vinye, Mexɔe vie ɖe nye ƒome me, togbɔ be enye vinye tso esime
wòdzii hã. Esi wòxɔ Gbɔgbɔ Kɔkɔe la, Vinye kokoko wònye. Gake
azɔ Mele eda ge ɖe eƒe tsitreƒenɔƒe le ŋusẽ me. Amesi wònya le dɔ
me la wonyae, amesi woxɔ ɖe dɔ me la woxɔe:
191 “Eye vavã, vavã, Mele gblɔm na mi bena, ne migblɔ na ati sia
bena, ne migblɔ na to sia bena, ‘ho ɖa,’ eye mieke ɖi le miaƒe dzime
o, ke boŋ mixɔe se bena nusi miegblɔ ava me la, miate ŋu axɔ nusi
miegblɔ.” Mikpɔea? Mikpɔe vɔ; mikpɔe vɔ. Mikpɔea? “Enye Vinye.”
Ame nenie nya bena vixɔxɔ la, bena…woxɔa vi zua vie emegbe ne efia
be yenye…Ame ɖesiaɖe si xlẽ vi dada ɖe ɖoƒe, le Biblia me kpɔ la.
192 Azɔ, Mawu wɔ numa tututu na Ye ŋutɔ Via esime Wòkplɔ Yesu
yi Ŋutitɔtrɔ To la dzi. Ekplɔ Petro, Yakobo kple Yohanes yi toa dzi
afima, emae nye ɖaseɖila etɔ̃ le anyigba dzi. Le afima Yesu, Mose
kple Eliya woli, kple Mawu, le toa dzi. Wotsi tre ɖe afima le toa dzi.
Eye, nu gbãtɔ si nànya la, wokpɔ, eye Yesu trɔ nɔnɔme le wo ŋku
me. Ele teƒea? Ame nenie nya be numa nye Ŋɔŋlɔ la? Nuka Wòwɔ?
E—Edo makumakunyenye ƒe awu ʋlaya Nɛ. Eye wògblɔ be, “Eƒe awu
le keklẽm abe ɣe ene.” Ele teƒea? Eye alilikpo do vɔvɔli ɖe wo dzi.
Eye Petro kple Yohanes kple ame mamlɛawo, wotsyɔ mo anyi. Eye
wokpɔ, kasia Mose kple Eliya wole tsitre ɖe afima, le nu ƒom Kpakplii.
Evɔ Moses ku, woɖii ɖe yɔdo si womede dzesie o la me anɔ ƒe alafa
enyi va yi. Eye Eliya ya ɖo tasiaɖam yi Dziƒo, anɔ ƒe alafa atɔ̃ va yi.
Whew! Gake wokpɔtɔ le afima! Wo le afima le dze ɖom Kpakplii.
Mikpɔea, Ekplɔ Yesu yi afima be nekpɔ wo, be nekpɔ nusi katã kuɖe
eŋuti, nekpɔe le afima, ne woatsɔ nusiawo Afiae. Eye woɖo dze Kplii,
ɖo dze Kplii.
193 Tete esi Petro gatrɔ kpɔe ake eye ŋutikɔkɔe ƒe nɔnɔme la dzo le
Yesu dzi, wokpɔ Yesu ɖeka, eye Gbe aɖe tso alilikpo me, gblɔ bena,
“Esiae nye Vi Nye lɔlɔt̃ɔ, miɖo to Eyama! Eƒe Ŋkɔ la kpɔ ŋusẽ abe
Tɔnye ene azɔ. Miɖo to Eyama!” Yee ma, vi siwo woxɔ zu vi, alo
woda ɖe vi ƒe ɖoƒe.
194 Azɔ, afimae Mawu le agbagba dzem be yeana Pentekoste hame la
naɖo le Efesotɔwo ƒe Agbalẽ me. Mikpɔea? Ɖe mie, ɖe miese emea?
Ele be míakpa elabena game yi akpa, mikpɔea, alɔ̃ le ɖeviwo tsɔm.

Ke ɖe medi be maɖo afii le kpukpui sia dzi le afisia tututu, gake
nyemate ŋui, keke aɖo kpu—kpukpui 13 lia dzi o, mikpɔea, akpa
mlɔetɔ, “wotre mía nu kple ŋugbedodo ƒe Gbɔgbɔ Kɔkɔe.” Miakpɔ
ema Kwasiɖagbe, mikpɔea. Mikpɔ. Azɔ, alesi, nukae kplɔ mí ge ɖe
eme, eye aleke Esia te ŋu kpɔ mía tae.
195 Ke azɔ “adae ɖe ɖoƒe,” aleke èle ɖo? Gbã wodzi wò ɖe Fiaɖuƒe la
me to Gbɔgbɔ Kɔkɔe me. Ame nenie nya nenema? Esɔ gbe. Nu evelia,
woɖo wò ɖi hena nuka? Vixɔxɔ. Nuka enye ma? Woɖo wò ɖi hena
dada ɖe ɖoƒe.
196 Oo, Nɔvinɔnu Scott, mexɔe se be eyae, si nɔ anyi ɖe afisia. Wòe
nye amesi va aƒea me egbea? Nufiafia aɖe le tsa ɖim le xexeame ƒe
afiaɖe, le dukɔa ƒe akpa vovovo, mese nya tso eŋu, sɔgbɔ, bena Yesu
le afii le anyigba dzi, le yiyim le ŋutilã me, Eva afii hele esia wɔm.
Aʋatso ye! Eƒe Gbɔgbɔ Kɔkɔe la le afii, eye Ele didim be wòada Eƒe
Hame ɖe ɖoƒe, be wòakpɔ Eƒe Hame la le ɖoɖo me, adae ɖe ɖoƒe le
ŋugbedodo Nyigba dzi, bene woate ŋu age ɖe me…ale be woate anya
futɔwo katã do goe.
197 Manase mate ŋu axɔ eƒe anyigba la o. Nyemate ŋu awɔ dɔyɔyɔ
takpekpe o le esime afã le…esime e…Medo go yi afima heɖe gbe ƒã
nyɔnyrɔ̃ le Yesu Kristo ƒe Ŋkɔ me, eye nɔ—eye nɔvi trinitatɔwo nɔ
gbɔgblɔm be, “Oo, Yesu Ɖekatɔ xoxoe wònye.” Ke nyemate ŋu ayi ɖe
afima awɔ Mawume dɔyɔyɔ esime wo dome ame afã le gbɔgblɔm be,
“Mawume dɔyɔyɔ sɔ gbe,” eye wo dometɔ gbogboa ɖewo kpɔ gome
le Aƒetɔ ƒe nukunuwo me hegblɔ be, “Enyo, mexɔ se be Nɔviŋutsu
Branham nye nyagblɔɖila, gake mina magblɔ nyaa ɖe na mi. Zi
alesinu Gbɔgbɔ la le edzi, eye wole dzimenyawo nyam la, enye Aƒetɔ
ƒe subɔla. Gake eƒe Nufiafia ya ƒãƒã, Menyo na naneke o.” Amekae se
abunɛnya ma tɔgbe kpɔ? Loo enye Mawu ye alo menye Mawu ye o.
Ele teƒe. Lo nua katã nye Mawu alo ɖeke menye Mawu o. Nenemae
wòle. Gake aleke ele xɔ gee? Manase medi be yeanɔ ye nɔƒe o, Efrayim
medi be yeanɔ ye nɔƒe o, Gad medi be yeanɔ ye nɔƒe o, Benyamin
medi be yeanɔ ye nɔƒe o, wo katã wodzo le afisia kple du yi kple
Filisitɔwo, hetsaka kple wo katã. Aleke woawɔ ada mí ɖe ɖoƒe mahã?
Gake la wodzi mí to Gbɔgbɔ Kɔkɔe dzi, mí katã. Esia le teƒea? Nukae
wòdzi mí na? Woɖo mí ɖi…Eye esi wodzi mí vɔ la, woɖo mí ɖi hena
vixɔxɔ, Be woɖo mí ɖe Kristo ƒe Ŋutilã me. Mikpɔ nusi gblɔm melea?
198 Nukae nye Kristo ƒe Ŋutilã? Amea ɖewo nye apostolowo, amea
ɖewo nye nyagblɔɖilawo, amea ɖewo nye nufialawo, amea ɖewo nye
nyanyuigblɔlawo, eye amea ɖewo nye kplɔlawo. Ele teƒea? Woyɔ mí
na. Ame bubuwo la gbegbɔgblɔ ƒe nunana le wo si, gbegbɔgblɔwo ƒe
gɔmeɖeɖe, nunya, sidzedze, nukunuwo, nukunu dɔwɔwɔwo, nunana
vovovo siawo katã. Eye azɔ nukae woawɔ? Wowɔ eŋudɔ vie. Nuka?
Ɖe asi le eŋu wòayi abe nyemenya nuka hã o. Ɖeka atsi tre, aƒo nu
kple aɖeyeyewo, eye ame bubu ayi dzi, anɔnu ƒom, “Blrr, blrr, blrr,
blrr, blee” Uh-huh. Mawunyagblɔla anɔ mawunya gblɔm, awɔ yɔyɔ
va vɔsamlekpui gbɔ, eye amea ɖe atsi tre, aƒo nu kple aɖeyeyewo eye
“Aleluya, ŋutikɔkɔe na Mawu.” Ne ma—ne mawunyagblɔla te ŋu yi

dzi kple eƒe gbedeasi, wònye ele amisisi te la, ekema amewo agblɔ
be, “megbedela xoxo sia.” Mikpɔea, esi womefia nu wo o la tae.
199 Biblia gblɔ be nyagblɔɖilawo ƒe gbɔgbɔ bɔbɔa woɖokuiwo na
nyagblɔɖilawo. Mawu menye hunyahunya ƒe aƒetɔ o. Ne mele tsitre
ɖe afisia, alo osɔfo aɖe le Mawu ƒe amisisi te. Meka alesi èdi be yeaƒo
nu kple aɖeyeyewo o la, zi ɖoɖoe vaseɖe esi Mawu nawu nu le afisia.
Emegbe ne èƒo nu kple aɖeyeyewo la, esia mate ŋu anye Ŋɔŋlɔ ƒe
nyaɖekagbɔgblɔ o, elabena Mawu gblɔ be miganɔ nyaɖekagbɔgblɔ
dzi dzro o. Ke boŋ enye gbedeasi si va na amea ɖe tẽ. Mibiam kpɔ zi
ɖeka, mitsɔ miaƒe asibidɛ tɔ zi ɖeka pɛ dzi kpɔ ko si Gbɔgbɔ Kɔkɔe,
le dzimenyanyanya me, gblɔ nyaa ɖe na amea ɖe, hele Ŋɔŋlɔ ƒe nya
ɖeka gbɔm gale egblɔm. Egblɔna nane si menyo le wo ŋuti o la na wo
kple nane si wowɔ, eye nane si wòle be woawɔ alo nane si ava dzɔ,
alo nane nenema tɔgbe. Ele teƒea?
200 Nenema kee nye aɖeyeye dodo kple egɔmeɖeɖe hã! Ne amea ɖe
li le hamea me si ƒo nu kple aɖeyeyewo, eye ame bubu ɖe egɔme
la, negblɔ ale. Miagblɔ be Nɔviŋutsu Neville tsitre heƒo nu kple
aɖeyeyewo, eye nɔviŋutsu sia si le afii na gɔmeɖeɖe, gblɔ be, “Migblɔ
na ŋutsu sia le afisia be etsɔ va yi edo go yi afisia eye ewɔ nane si
medze be wòawɔ o. Azɔ dɔkita gblɔ nɛ egbe be kansa le eŋu. Heyi
ɖaɖɔ numa ɖo, natrɔ va afisia aɖɔe ɖo kple Mawu.”

Ŋutsu la gblɔ be, “Vavã, nyateƒee.” Ekema Mawu li kpli mi.
201 Gake aleke miate ŋu awɔe le mɔ sia dzii? Mikpɔea? Nua katã
nye, “Blmp, blrr, blrr, blrr.” Ŋɔdzɔtɔe ko, alekee ko, ɖoƒea ɖeke meli
nɛ kura o. Azɔ esia nye…Mikpɔea, Efesotɔwo, wole agbagba dzem…
Mikpɔea, woda esia ƒu. Mikpɔ alesi wodae ƒua? Woɖo mí ɖi hena
vixɔxɔ zu viwo! Azɔ ame nenie se nusi gblɔm mele la gɔme, mido
miaƒe asiwo ɖe dzi. Vixɔxɔ! Wodzi mí le Mawu ƒe Gbɔgbɔ me, tsã ɖe,
míexɔ Gbɔgbɔ Kɔkɔe, hedo ɣli be, “Abba, Fofo! Aleluya! Ŋutikɔkɔe
na Mawu!” Míenye, ele teƒe, míenye viwo, gake míate ŋu ade afia
ɖeke o. Míate ŋu asi Filisitɔwo o.
202 Mikpɔ Billy Graham si tsi tre ɖe afima ɖa. Eye Mohamedtɔ ma
nɔ gbɔgblɔm nɛ be, “Ɖo kpe Edzi.”
203 Mikpɔ Jack Coe ɖa si tsi tre ɖe gama. Eye mawugbela ma, Kristo
ƒe hame ma le asi nam kple mawugbela la le afima, helé eƒe asi.
Wobu tso eŋu be enye Kristotɔ, eye wòle asi nam kple gbɔgbɔvɔ̃ aɖe
abe Joe Lewis, kple agbadre susuɖela, eye gɔ̃ hã eƒo fi de Mawu gblɔ
bena “naneke meli nenema nye Mawu, be woadze egɔme o, alekekee
hã,” kple nenem nuwo. Eye hame si yɔ wo ɖokui be Kristo ƒe hame
la, le asi nam kplii, hetsi tre ɖe Nɔviŋutsu Jack Coe ŋu. Aleke míete
ŋu le nane wɔ ge? Eye Pentekosteawo, geɖe le wo dome, tsi tre ɖe
eŋu; esime, wòle be mawunyagblɔla ɖesiaɖe si le míaƒe anyigba dzi
la natsi tre atɔ afɔ nu kpakplii, agblɔ be, “Mawu, dɔ Wò Ŋusẽ ɖa.”
Mikpɔea, afima míele, afisi womate ŋu aɖoe ɖoƒe o.
204 Efrayim medi be yeanɔ afima o. Wo dometɔ ɖeka yi ɖe afii,
míekpɔ be Manase dzo yi afii, gblɔ be, “Oo, míatɔwo, Aƒetɔ nam
bligble nyuia ɖe!” Tete, tso afisia va do ɖe afisia la, Gad, be, “Enyo,

azɔ, milala vie. Nye wòle be made lugble, gake nye hã makpɔ bli via
ɖe. Aleluya!” Miele ekpɔma? Mèɖo naneke awɔ kple bli o; de lugble,
lugble enye tɔwo be nade. Mele na wò be nànyi alẽwo esime wònye
be nyiwoe nànyi o. Mawu di be yeaɖo hame la ɖe ɖoƒe. Gake wo
dometɔ ɖesiaɖe di be yeawɔ nu ɖeka ma. “Aleluya!” Eye mate ŋu
agblɔ naneke na wo kuɖe eŋu o. Gbeɖe, gbeɖe. Gbɔt̃sui ƒe dzɔdzɔme
ma gale wo me kokoko, “Butt, butt, butt, butt, butt, butt, butt.”
Mikpɔea, mate ŋu agblɔe na wo o. Ele teƒe. Azɔ, ɖe esia menye nyateƒe
oa? Ke mate ŋu ada hame la ɖe ɖoƒe o. Mikpɔea?
205 Ɖe wòle be woaɖo hame la ɖi hena viwo ƒe vixɔxɔ zu vie, afisi ke
ame…Mawu ate ŋu atsɔ amea ɖe axɔ de ƒomea me, ahatsɔ nane anae.
Ema la, gbã, adoe kpɔ akpɔ ɖa be esɔ gbe. Biblia gblɔ be mido gbɔgbɔ
la kpɔ. Amea ɖe esi le gbɔgblɔm be yenye nane, midoe kpɔ ne miakpɔ
be esɔ gbe mahã. Ne esɔ gbe la, mizɔ kpakpli tẽ. Ekema miagblɔ be,
“Aƒetɔ, gadɔ nu bubu ɖo ɖe mí.” Miyi azɔlia dzi ko, mikpɔea, miyi
azɔlia dzi vaseɖe esi amesiame naxɔ eƒe nɔƒe. Ekema miakpɔ Mawu ƒe
hame la wòadze eƒe nɔƒe la xɔxɔ. Ɣemaɣi hafi Filisitɔwo woagbugbɔ
ɖe megbe. Woaɖe atakpuiawo da ɖi, taɖa atsi adidi, woafu mowo;
womagakpɔ sigawo o. Ele teƒe. Ne Hame la de asi eƒe Ŋusẽ manyagblɔ
la kpɔkpɔ me, esime míakpɔ Anania kple Safira, kpakple ʋeea ɖewo
le wo dome. Ɛ,̃ amega. Miakpɔ esime Hame kɔkɔe la nanɔ tsitre ɖe
du le Eƒe Ŋusẽ me, Siwo woɖo ɖoƒe le tsitrenɔƒe nu abe Mawu viwo
ene, siwo woxɔ de Mawu ƒe ƒome la me, Hame kpɔŋusẽ anɔ tsitre ɖe
afima le eƒe ŋutikɔkɔe me. Oo, eyae Wogbɔna kpɔkplɔ ge.
206 Mikpɔ alesi gbegbe miedidi tso egbɔa, nɔviwo? Miete ŋu le ɖeka
wɔm teti hã ɖe Ŋɔŋlɔa dzi o. Eye ame ɖesiaɖe, ame ɖesiaɖe si mate
ŋu akpɔ nyɔnyrɔ le tsi me le Biblia me, le Yesu Kristo ƒe Ŋkɔ dzi o la,
loo ɖe eƒe ŋku gbã alo ɖe nane gblẽ le eƒe tagbɔ. Ele teƒe. Eye afima
dzrewɔwɔ gã la le.
207 Ma—Magblɔ na ame ɖesiaɖe si ate ŋu ahe Ŋɔŋlɔa ɖe vɛ nam
afisi ke amea ɖe le si wonyrɔ kpɔ le ŋkɔ bubua ɖe me to vovo na
Yesu Kristo ƒe Ŋkɔ, le hame yeye la me. Alo, ne wonyrɔ̃ amea to mɔ
bubu dzi la, ele nɛ be woagbugbɔ anyrɔe ake le Yesu Kristo ƒe Ŋkɔ
me, be woaxɔ Gbɔgbɔ Kɔkɔe. Miva tsɔe fiam. Numa tɔgbea ɖeke meli
o. Dɔdɔ aɖeke meli nenema o. Esi Yesu gblɔ le afima be, “Miheyi
azɔ, miafia nu dukɔwo, mianyrɔw̃o ɖe Fofo, Vi, kple Gbɔgbɔ Kɔkɔe
ƒe Ŋkɔ me.” Fofo, Vi, alo Gbɔgbɔ Kɔkɔe, ɖeke menye ŋkɔ le wo dome
o, wo dometɔa ɖeke o. Petro trɔ, le ŋkeke ewo pɛ megbe, hegblɔ bena,
“Mitrɔ le miaƒe dziwo me, eye woanyrɔ̃ mi, mia dome amesiame, le
Yesu Kristo ƒe Ŋkɔ dzi, hena miaƒe nuvɔw̃o ƒe keke.” Eye le afisiafi le
Biblia me.
208 Eye emegbe amea ɖewo li si wonyrɔ̃ le afima, le mɔ bubu dzi,
Yohanes ye nyrɔ̃ wo, hena dzimetɔtrɔ ɖeɖe ko. Paulo gblɔ be, “Ele be
woagbugbɔ anyrɔ̃ mi. Elebe miagava ake.”
209 “Oo, ame ŋkuta kɔkɔe aɖee nyrɔ̃ mí, Yohanes. Eyae nyrɔ̃ Yesu.”

210 “Esɔ gbe, esiae nye Nyanyui la. Esiae nye Mawwu ƒe Gbɔgbɔ si
wòle be woaɖe afiam. Menye Aƒetɔ la ƒe apostolo, eye ne mawudɔla
aɖe tso Dziƒo va ɖe gbeƒã nu bubu la…”
211 Ago maxlẽ esia. Biblia gblɔ be, “Ne maw…” Paulo gblɔ bena,
“Ne mawudɔla aɖe tso Dziƒo gblɔ nu bubu la,” bishɔf, archbishɔf,
papa, dzikpɔla, ameka ke wònye la, “ne eɖe gbe ƒã nu bubu aɖe to
vo na Esia si meɖegbe ƒãe na mi la, nezu busu.” Ɖeke meli…Kɔnu
mawo ƒomevi mele mía si o. Gbeɖe, amegã. Ɖeko mia…Ɖeko naneke
meli nenema o. Mie, míe…Ke ale—ale la, mikpɔea, nukaŋuti amewo
mete ŋu le ekpɔm o ɖo? Nukaŋutie amewo gbe—gbe, gbe edzi xɔxɔ
se mahã? [Amea ɖe gblɔ le ƒuƒoƒea me be, “Woɖo wo ɖi”—Tala.]
Mikpɔea? Amea ɖe gblɔe tututu le afima, Gene. “Wo ɖo wo ɖi,”
nenema pɛpɛpɛe. Nukaŋutie? “Amesiwo katã Fofo la tsɔ Nam la woa”
(nuka?) “woava Gbɔnye.” Ale gbegbe wòsɔ gbe pɛpɛpɛ! “Amesiwo
katã Fofo la tsɔ Nam la woava, woava Gbɔnye.” Nukae le wɔyem, si
mele agbagba dzem be madi le afisia? Míekpɔe vɔ. Esɔ gbe.
212 Na maxlẽ kpukpui sia ko emegbe magblɔ na mi nusiwo Paulo,
nusiwo wo…Gbedeasi ɖeka ma tututu si ƒe gbeƒã meɖe fiẽ sia, le afii
tso alesi Paulo gblɔ kuɖe ɖoɖoɖi ŋuti, le nyɔnyrɔ̃ ɖe tsi me le Yesu
Ŋkɔ me, Gbɔgbɔ Kɔkɔe ƒe nyɔnyrɔ,̃ ɖoɖowo le hamea me, kple nu
bubuwo ŋuti. Esiae nye nusi wògblɔ.

Ewɔ yaa (ele nu ƒom na Galatiatɔ siawo) bena mina wote
mi ɖa tso amesi yɔ mi vɛ hena…Kristo ƒe amenuveeve la gbɔ
kaba…

Ŋu le kpeyem ŋutɔ le mia ta, le gbɔgblɔ bubu me la, ebena
mina amea ɖe ge ɖe me hetrɔ miaƒe tame ɖa le Esia ŋu,
heyina nyanyui bubua ɖe me:
Wònye bubua ɖeke meli o; negbe amea ɖewo li siwo blu mia

ƒe tame, bene woa xe mɔ na Kristo ƒe nyanyui la, axe mɔ na
Kristo ƒe Nyanyui vavã la.

213 Gake mikpɔ nyuie. Azɔ, miɖo ŋku dzi, Paulo ma kee zi amesiame
si womenyrɔ̃ le Yesu Kristo ƒe Ŋkɔ dzi o la, be wòava eye wòaganyrɔẽ
ake le Yesu Kristo ƒe Ŋkɔ me. Ame nenie nya be enye nyateƒe? Ame
nenie nya be Paulo ye gblɔ be woɣla nyaɣaɣla siawo tso xexeame
ƒe gɔmeɖoɖoanyi me ke, ke azɔ woɖe wo fia ye, bena woɖo mí ɖi
bena míazu viwo, eye, hena vixɔxɔ. Paulo ye. Mikpɔ nusi wògblɔ le
afisia ɖa.

Ke nenye míawo, alo mawudɔla si tso dziƒo gɔ̃ hã, agblɔ
nyanyuie la bubui na mi ɖe esi miegblɔ na mi teƒe la, nezu busu.

214 Megblɔ ko bena, “Nyemelɔ̃ ɖe dzi nawò o, amegã.” Mina nezu
busu. Ago maxlẽ kpukpui si kplɔe ɖo.

Abe alesi míegblɔ tsã ene la, magagblɔe fifi hã bena, Ne amea
ɖe gblɔ nyanyui la bubui fia mi ɖe esi miexɔ xoxo teƒe la, nezu
busu.

215 Ele teƒe. Azɔ, nɔviŋutsu, nɔvinyɔnu, nenye Mawu ye nyitsɔ aɖe
la, ke me—mele esia gblɔm kple bubu, si kɔm be makpɔ nu sue ma…

Azɔ, melulu keŋ; nyemesusu be ɖe melulu o, ɖeko mekpɔ yayra le
mawunyagbɔgblɔ me. Medzo le ɖokuinye me eye melé mi ɖe afisia
vaseɖe esi menya be alɔ̃ le mia tsɔm eye ɖeɖi te mia ŋu. Gake,
oo, me…Ne mia—ne miate ŋu anya alesi medi be mianɔ afima la!
Mikpɔea? Eye esi me, magblɔ esia zi ɖeka ake, esime me…esime
Wògblɔ be…megblɔ be, “Esia awɔ…”

Egblɔ be, “Ɖe èdi be yeakpɔ nusie li le nuwuwua?”
216 Eye mekpɔ megbe eye mekpɔ ɖokuinye si mlɔ aba dzi le afima.
Kakaɖedzitɔe la mienyam eteƒe didi fifia be mianya bena—bena—
bena Nyateƒe gblɔm mele na mi. Medi be mabia nyaa ɖe mi se, abe
alesi Samuel gblɔ hafi wosi ami na Saul ene bena, ɖe megblɔ nane na
mi kpɔ le Aƒetɔ la ƒe Ŋkɔ me negbe nusi nye nyateƒea? Ele teƒea? Enye
nyateƒe ɣesiaɣi. Ɖe mebia ga alo nane tɔgbe nenema tso mia si kpɔa?
Gbeɖe, mikpɔea, nyemewɔe kpɔ o. Ɖe mewɔ nane kpɔ wu be mewɔ
nye ŋutete be makplɔ mi yiie na Kristo mahã? Nenema pɛpɛpɛe.
217 Azɔ wodi be yewoagblɔ be menye susuxlẽla, minyae, amesi sea
nuwo ƒe ʋeʋẽ kakaka. Ele me ƒã be, nenem nuwo latsi tre, Biblia gblɔ
be woatsi tre. Alesi Yane kple Yambre wotsi tre ɖe Mose ŋu la, woawo
hã wowɔ nusi Mose wɔ la tututu kloe, ʋuu nua va ɖo aɖikadogbe.
Ele teƒe. Gake miɖo ŋku dzi, Yambre kple Yane womete ŋu ayɔ dɔ o.
Womate ŋu ayɔ dɔ o. Woate ŋu ahe fuwɔamewo vɛ, gake womate ŋu
aɖe wo ɖa o. Mikpɔea? Esɔ gbe. Azɔ, Mawu enye Dɔyɔla. Mawu ƒe
Nya nye Nyateƒe ɖaa.
218 Medze agbagba ɖi anukware na mi. Medze agbagba gblɔ Nyateƒe
la na mi. Menɔ—menɔ…anɔ ƒe blaetɔ̃ vɔ ɖeke kloe esi, mele tsitre
ɖe nyagblɔti sia dzi, adzo yi agava, ʋuu ƒe blaetɔ̃ vɔ ɖekɛ sɔŋ esi,
ke gbeɖeka ɖewohĩ madzo ayi Ŋutikɔkɔe me le nyagblɔti sia ƒe axa
dzi. Afima la srɔñye, vinyenyɔnu, fofonye, nɔvinyeŋutsu li, woɖi wo
katã le mɔa godo afima, xɔñye veviwo hã. Mekpɔ alesi woda woƒe
aɖaka kple seƒoƒowo ɖe afisia. Eye menya bena gbeɖeka woava da
tɔnye, hã ɖi. Azɔ, enye nyateƒe. Gake anukwaretɔe, tso nye dzi blibo
me la, mele egblɔm na mi kple nye dzi blibo be, mexɔe se be meɖe
gbeƒã Aƒetɔ Yesu Kristo ƒe Nyanyuie vavã la na mi. Mexɔe se be ele
be woanyrɔ̃ mi, mia dome amesiame, le Yesu Kristo ƒe Ŋkɔ dzi, eye
miaxɔ Gbɔgbɔ Kɔkɔe ƒe nyɔnyrɔ.̃ Eye nu ɖesiaɖe si wɔm miele la,
ahe dzidzɔ, ŋutifafa, dzigbɔgbɔblewu, dɔmenyonyo, dɔmefafa, tufafa,
dzidodo, xɔse vɛ na mi.
219 Eye nyitsɔ, nusi dzɔ ɖe dzinye ŋdi ma la, nyemenyae o. Vaseɖe
fifi la nyemate ŋu agblɔ ne ɖe mele afii le ŋutilãme eye ŋutega ko
wònye mekpɔ loo, alo ɖe wokɔm dzoe le afii, yi afimɛ o. Nymenya o,
nyemate ŋu agblɔe o. Nu ɖeka koe nye be menya, bena me—menɔ
vɔvɔm na ku ɖaa, teƒe sue ma si ʋena kũ la. Gake nyemevɔña ya
be Yesu mava kplɔm o, azɔ, nyemegale vɔṽɔm̃ na numa o, elabena
me—mele ŋɔdzi dom nam o; gake ɖe mava do go mi anye afu sue
aɖe ko anɔ yiyim le yame afima. Gake mekpɔ azɔ. Esime mekpɔ ame
mawo la, wonye ame ŋutɔŋutɔwo. Eye wonye amesiwo bɔ ha kplim
kpɔ le anyigba dzi afii, ʋuu keke ɖo srɔñye gbãtɔ dzi. Menye srɔñye
ye o, ezu nɔvinyenyɔnu. Meyɔm kpɔ gbeɖe be srɔãŋutsu o, eyɔm be

ye nɔviŋutsu lɔlɔã. Afima la gbɔdɔdɔ meli o, seselelãme ma tɔgbe
aɖeke o, mate ŋu anɔ nenema o; ede blibo, enye vivisese sɔŋ, enye
blibodede.

Mele ɖokuinye biam se, nyemenya o, mele ɖokuinye biam se:
Ɖe numa nye nusi mekpɔ, hafi wodzo le anyigba dzi, le ɣeyiɣi si me
wònɔ dɔyɔƒe le gama, esime meyɔea? Eye wògblɔ be, “Billy, egblɔ
mawunya le eŋu, eƒo nu tso eŋu, gake,” egblɔ be, “menya nusi wònye
o.” Egblɔ be, “Megadzrom be manɔ anyi o.”
220 Mele ɖokuinye biam se ne eyae nye ma, kpakple ametsitsi
vɔm̃awu, kɔkɔe ma F. F. Bosworth, amesi hã nɔ tsitsre ɖe nyagblɔti sia
dzi, amesi gblɔ mawunya kpakplim le xexeame ƒe akpa vovovowo.
Ametsitsi F. F. Bosworth, mi katã, kloe, minyae; ametsitsi vɔm̃awu,
kɔkɔe. Gaƒoƒo eve doŋgɔ, enyo, anɔ abe kawasiɖa ɖeka alo eve doŋgɔ
hafi wòadzo la, meyi egbɔ eye wodze ŋe ɖe afima, eyina ɖe, ƒe
blaasiekewo me kloe. Edo eƒe abɔ tsitsi lẽƒii la ɖa, eƒe ta kpakpa sue
la eye ge ɣi le mo nɛ. Melé ametsitsi ma ɖe nye abɔwo me hedo ɣli
be, “Fofonye, fofonye, Israel ƒe tasiaɖamwo kple eƒe sɔdolawo.”

Elabena ne amea ɖe nɔ anyi kpɔ si xɔ tsitre nɔ na Pentekoste
henye apostolo vavã la, eyae nye F. F. Bosworth, eƒe Nyanyuie vavã,
le dzadzɛ, dzɔdzɔe, mikpɔea, eyae nye Bosworth. Eye ale melé ɖe nye
abɔwo me, hedo ɣli be, “Fofonye, fofonye, Israel ƒe tasiaɖamwo kple
eƒe sɔdolawo.”
221 Egblɔ be, “Vinye, nɔ gbeadzi.” Ebe, “Ɖo ɖekakpuiawo dometɔa
ɖewo ɖe duta gbewo dzi, ne nàte ŋui, hafi woatsɔ wɔtsomiwɔwɔ
gbogboa ɖewo yi afima. Tsɔ Nyanyuie vavã si le asiwò la yii na
wo, vinye.” Egblɔ be, “Wò subɔsubɔdɔ la medze egɔme haɖe le
nusi wòava nye ŋu o.” Ebe, “Ènye Branham yeye tsũɛ.” Ebe, “Ènye
ɖekakpui, vinye.”

Megblɔ be, “Nɔviŋutsu Bosworth, mexɔ ƒe blaene vɔ enyi.”
222 Egblɔ be, “Medze egɔme haɖe o.” Egblɔ be, “Megana be
Pentecoste ɖekakpui mawunyagbla siawo nava yi afima kple nu
maɖota gbogbo aɖewo, eye woana aɖi nasi nuwo keŋ, eye woana
be du—dukɔ teƒenɔlawo kple dukɔa katã natsi tre ɖe Eŋu hafi nayi
afima o.” Ebe, “Ɖe zɔ, Nɔviŋutsu Branham, yi kple Nyanyuie si le
asiwò la.” Egblɔ be, “Me—mexɔse be apostolo nènye, alo la Aƒetɔ
mía Mawu ƒe nyagblɔɖila.”
223 Mekpɔe dũ, mekpla nye abɔwo nɛ. Megblɔ be, “Nɔviŋutsu
Bosworth, medi be mabia biabia aɖe wò. Ɣekaɣie dzi dzɔ wò wu le
wò…ɣeyiɣi nye wò…le ƒe siwo katã nègblɔ mawunya la me?”

Egblɔ be, “Fifi laa, Nɔviŋutsu Branham.”
Megblɔ be, “Ènya be yele kukuma?”
Egblɔ be, “Nyemate ŋu aku o.”
Megblɔ be, “Nuka…Nukaŋuti nàte ŋu agblɔ be fifie nye ɣeyiɣi si

dzi dzɔ ye wu?”
224 Ʋɔtru suea ɖe le afima. Egblɔ be, “Memlɔ afisia hetrɔ mo ɖo ɖe
ʋɔtru ma gbɔ. Kloe la minuti ɖesiaɖe, Amesi melɔ,̃ kple Amesi meɖe

gbeƒã henɔ tsitre na laa, ƒe siawo …nye agbea katã la, Eva ʋɔtru ma
nu kplɔye ge, eye madzo Kpakplii.” Mekpɔe dũ, mesusu be, me—mele
ekpɔm tututu abe alesi manɔ Abraham, Isak, alo Yakob kpɔm ene.
225 Melé eƒe asi, gblɔ be, “Nɔviŋutsu Bosworth, mia kple eve míexɔ
Mawu ɖeka dzi se, míexɔ nu ɖɛka dzi. To Mawu ƒe amenuveve
me manɔ mawunya gblɔm vaseɖe esi gbɔgbɔ mlɔetɔa nado le nye
lãme. Mawɔ nuteƒe na Mawu alesinu menya be mawɔe. Nyemawɔ
kpɔmewɔe le Nyanyuia ŋu le eƒe akpaa ɖeke loo le teƒea ɖeke o. Mawɔ
nuteƒe ko alesinu menya be mawɔe. Nɔviŋutsu Bosworth, makpe
kpliwò le Anyigba si nyo wu la dzi afisi màganye ɖekakpui…alo
maganye ametsitsi le azɔ o, ke boŋ ɖekakpui.”
226 Egblɔ be, “Mànɔ afima, Nɔviŋutsu Branham, mègaxa nu o.”
227 Ke le gaƒoƒo ɖeka doŋgɔ la, gaƒoƒo eve doŋgɔ hafi wòku la…
anɔ ɣleti eve lɔƒo esi la, mesusu be enɔ kukum le ɣemaɣi, srɔñye yi
ɖakpɔe ɖa (enɔ eŋuti bum ŋutɔ ɣesiaɣi), ke gawu la Aƒn. Bosworth.
Ke enɔ anyimlɔƒe anɔ gaƒoƒo eve nye ma, henɔ alɔ dom. Enyɔ̃ hefɔ,
etsa ŋku, hetsi kpo le aba dzi. Egblɔ be, “Danye, enyo, nyemegakpɔ
wò kpɔ o anɔ ƒe geɖewo esi! Efo! Nɔviŋutsu Jim, nukaŋuti,” ebe,
“ago míakpɔ, ènye dzitrɔlanyewo dometɔ ɖeka si mekplɔ va Aƒetɔ
gbɔ, le Joliet, Illinois.” Eya ku fifia anɔ ƒe blaatɔ.̃ Mikpɔea? Ɛ!̃ Egblɔ
be, “Wòe nye Nɔvinyɔnu Ale-kple-ale. Ɛ,̃ mekplɔ wò va Aƒetɔ gbɔ le—
le Winnipeg takpekpea me. Ɛ̃ ɖe. Tsyo, esiae nye Nɔvinyɔnu Ale-kple-
ale. Nyemekpɔ wò o…Ɛ̃ ɖe, mikpɔea, èva Aƒetɔ la gbɔ le teƒe ale-kple-
ale.” Eye le gaƒoƒo eve sɔŋ me la enɔ asi nam kple amesiwo wòkplɔ
va Aƒetɔ la gbɔ. Egazɔ trɔ yi eƒe mlɔƒe, hedze ŋe, da abɔ ɖe abɔ dzi,
ke ese ɖe afima. Ɖe Nɔviŋutsu F. F. Bosworth yi ɖe Anyigba si Yesu
kplɔm mekpɔ nyitsɔ zã me la dzia? Ne ele nenema la, enye ɖekakpui
le afima le fiẽ sia fifi laa. Mawu ana eƒe luʋɔ nadzudzɔ. Eye nye hã
manɔ nuteƒewɔwɔ ƒe agbe ale bena mava yi Anyigba ma dzi. Eye
manye subɔla si—si ke wɔnuteƒe na Kristo!
228 Ŋu le kpeyem le nye agbe ŋuti. Ŋu le kpeyem. Me—me—me…
Ne mewɔ nuvɔ̃ le mia ŋku me la, e—etso ɖe mia gbɔ be miava gblɔe
nam. Mikpɔea? Medze agbagba be manɔ agbe dzɔdzɔe le nusianu si
Mawu na mewɔ to Eƒe amenuveve me la me. Mikpɔea? Mikpɔea?
Gake, mikpɔa, xɔñyewo, etso ɖe mia gbɔ nenye be mienya nane si
mele teƒe le nye agbe me o la, miva gblɔe nam. Eye, mikpɔa, etsɔ ɖe
nye hã gbɔnye be manɔ tsitre ɖe afii agblɔ Nyanyui vavãtɔ la afia
mi. Etsɔ ɖe gbɔnye, elabena mele mɔ kpɔm be mava kpɔ mia dometɔ
ɖesiaɖe ƒe ŋku me, miazu ɖekakpuiwo kple ɖetugbuiwo, le liƒotia ƒe
go kemɛ dzi. Ya gbɔgbɔ ɖeka koe tso afisi miele fifia kple gama dome.
Azɔ, ele teƒe. Ele afima.
229 Ke amenuveve ƒe Mawu, Dziƒo Mawu la, menye le busubɔbɔ ta o,
ke boŋ le bubu me, “Papa,” le ŋkeke gã ma dzi esi míagava nɔ tsitre
ɖe afisia eye míaxɔ míaƒe anyigbadzi ŋutilã ake, ale be míate ŋu ano,
eye míaɖu weintsetse kple anyigba la ƒe kutsetse. “Woatso aƒewo eye
ame bubu manɔ wo me o. Woade weingblewo eye ame bubu maɖui
o.” Mikpɔea? Ame ɖeka lade weingble, evia axɔe, eye emegbe evia
agaxɔe, eye eya hã tɔ. Gake mele nenema le esia me o; adee eye

akpɔtɔ nɔ afima. Mikpɔea, ele teƒe. Míanɔ afima tegbee. Eye neva me
dzro be, le Anyigba ma dzi la, makpɔ mia dometɔ ɖesiaɖe dzro.
230 Ke menya be mele nu ƒom na osɔfo trinitatɔwo gɔ̃ hã le xɔa me
afii. Ke, nɔvinyewo, nyemele esia gblɔm—nyemele esia gblɔ be made
abi ame ŋu o. Nye hã, trinitatɔ menye, Mexɔ trinita dzi se, Mawu ƒe
nyenye etɔãwo (Fofo, Vi, kple Gbɔgbɔ Kɔkɔe), gake menye Mawu etɔ̃
o. Mikpɔea? Mexɔ se be nyenye etɔẽ li, le nyateƒe me, Mexɔ esia dzi
se kple nye dzi blibo, “Fofo, Vi, kple Gbɔgbɔ Kɔkɔe,” gake womenye
Mawu etɔ̃ o. Wonye nyenyew-…etɔ̃ alo na Mawu ƒe dɔwɔƒe etɔawo.
Mawu nɔ anyi kpɔ le Fofonyenye, Vinyenye me, eye azɔ Gbɔgbɔ
Kɔkɔe. Mawu ɖeka ma kee le dɔwɔƒe etɔãwo me. Eye wo…
231 Ke Fofo, Vi, kple Gbɔgbɔ Kɔkɔe, menye Ŋkɔ na Mawu o. Ŋkɔ
ɖekae le Mawu si, eye Eƒe Ŋkɔe nye Yesu. Biblia gblɔ be, “Ƒome si le
Dziƒo la woyɔe be Yesu, eye ƒome si le anyigba dzi la woyɔe be Yesu.”
Ele teƒe. Eyata Ŋkɔ ɖekae le Mawu si, ame Ŋkɔ. Enye…ŋkɔa ɖe le esi
woyɔ be Yehowa-jireh, Yehowa-rafa, emawo nye bubuŋkɔwo na Eƒe
Mawunyenye. Gake Ŋkɔ ɖekae le Esi, Yesu! Ke emae nye Eyama.
232 Ke le nyateƒe me la, nɔvinyewo, ne míewɔ ɖeka kplim o la, miɖo
ŋku dzi, ma—ma—mava do go mi le afima, alekekee hã. Mikpɔea?
Ma—mava nɔ afima kpli mi. Ke Mawu nayra mi. Eye melɔ̃ mi.
233 Eye medi be hame la naɖo ŋku dzi azɔ be, Kwasiɖagbe ŋdi la
míatsɔe tso afisia eye madze agbagba be nyemale mi ɖi agbɔ ga eve
ŋu o, ale be mite ŋu awɔ ɣetrɔ takpekpe, ne anɔ na mi bɔbɔe, eye
mete ŋu wɔe nyuie abe alesi mewɔ le fiẽ sia ene, ga ewo kple afã.
Ɖe mietsɔe kema? Xɔñyewo, ɣeyiɣi sɔgbɔ megale mía si o, lɔlɔt̃ɔ.
Me—meyɔ mi be “lɔlɔt̃ɔ” elabena ye mienye. Mienye—mienye nye
lɔlɔt̃ɔwo. Minya nukaea? Mina…Afii la Ŋɔŋlɔa ɖe va. Paulo gblɔ be,
“Meʋã ŋu ɖe mia nu (Eƒe Hame lae) kple mawume ŋuʋãʋã, elabena
medo mia ŋugbe.” Yee koe ma, amesiwo te ŋu kpɔe. Yee koe ma.
“Elabena medo mia ŋugbe, mewɔ mi ŋugbetɔ na Kristo, abe ɖetugbui
dzadzɛ ene.”
234 Azɔ, azɔ ne esia nye nyateƒe tsã le ŋkeke mawo me la, egblɔ be…
Woamawo, ameawo gblɔ nam be, wobena, “Yesu ava gbɔwò, eye àva
nɔ tsitre ɖe Eƒe ŋku me,” ɖetugbui dzadzɛ. “Woadrɔ̃ ʋɔñu wò kple Nya
si ƒe gbeƒã èɖe na wo.” Ke, mikpɔa, ne meɖe gbeƒã na mi pɛpɛpɛ nusi
ke Paulo ɖe gbeƒã na eƒe hane la, ne eƒe hatsotso la age ɖe eme la
míatɔ hã age ɖe eme, elabena nu ɖekae le mía si. Amen.

Mina míabɔbɔ tawo azɔ esime míagblɔ be, “Mawu nayra mi.”
Azɔ…?…míaƒe kplɔla lɔlɔã, Nɔviŋutsu Neville. 



VIXƆXƆ 2 EWE60-0518
(Adoption 2)

VIXƆXƆ MAWUNYA TRAƉENUWO

Nɔviŋutsu William Marrion Branham ƒe Gbedeasi sia, nye esi eya ŋutɔ gblɔ ɖe Iŋlisigbe
le Kuɖagbe fiẽ, Ɖame 18, 1960, le Branham ƒe Agbadɔ me le Jeffersonville, Indiana,
U.S.A., wolée ɖe nuƒoka dzi hetae pɛpɛpɛ le Iŋlisigbe me. Eʋegbe gɔmeɖeɖe sia nye
esi Voice of God Recordings ta hemã.

EWE

©2020 VGR, ALL RIGHTS RESERVED

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org



Copyright ƒe kaklãnana

Dzenawo katã nye etɔ. Woate ŋu ata agbalẽ sia le ame ŋutɔ 
ƒe agbelẽtam dzi hena eŋudɔ wɔwɔ na ame ɖokui alo na 
emamã, femaxee, sigbe Yesu Kristo ƒe Nyanyuie kaka ƒe 
dɔwɔnu ene. Womate ŋu adzra agbalẽ sia loo atae le agbɔsɔsɔ 
gã me, adae ɖe website dzi alo aƒo tee ɖe ma ɖe me daɖi 
be woagava tsɔe, alo aɖe egɔme ɖe gbe bubuwo me, alo azãe 
atsɔ bia gae mɔɖeɖe si woŋlɔ maxɔmaxɔ tso Voice Of God 
Recordings gbɔ o ®.

Hena nananyanya bubu geɖewo alo nu bubu geɖewo ƒe xɔxɔ 
la, taflatse miŋl nu na:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


